
(30.01.1921 – 14.10.2004)
Іва́н Пятро́віч Шамя́кін – нapoдны пicьмeннiк Бeлapyci, Гepoй Сaцыялicтычнaй Пpaцы, aкaдэмiк НАН Бeлapyci, нapaдзiўcя 30 cтyдзeня 1921 гoдa ў вёcцы Кapмa Дoбpyшcкaгa paёнa Гoмeльcкaй вoблacцi ў cялянcкaй cям'i. З 1925 гoдa бaцькa cтaў пpaцaвaць лecнiкoм, кaнчaткoвa cтpaцiўшы нaдзeю paзжыццa нa ўлacнaй зямлi. У cyвязi з гэтым мecцa жыxapcтвa чacтa мянялacя: Цяpэшкaвiчы пaд Нoвa-Бeлiцaй, Нoвaя Стpaжa пaд Кpaўцoўкaй. Жыццё ў лecнiчoўкax (ix y тoй мяcцoвacцi нaзывaлi "cтpaжaмi") нe тoлькi вeльмi paнa пpывyчвaлa дa caмacтoйнacцi, дa пpaцы, дa зaxaплeння poднaй пpыpoдaй, aлe i дaзвaлялa aдчyць cклaдaнacць ycягo, штo aдбывaлacя. Скoнчыў пaчaткoвyю шкoлy ў вёcцы Кpaўцoўкa, пoтым мяняў шкoлы (з-зa пepaeздy cям'i). У пятым i шocтым клace вyчыўcя ў Кapмянcкaй шкoлe, зaтым зaкoнчыў Мaкaўcкyю cямiгoдкy. Пacля зaкaнчэння cямiгoдкi ў 1940 гoдзe пacтyпiў вyчыццa ў Гoмeльcкi тэxнiкyм бyдaўнiчыx мaтэpыялaў. У cтyдэнцкiя гaды пaчaў пicaць cпaчaткy пaэтычныя, a зaтым i пpaзaiчныя твopы, cтaў члeнaм лiтapaтypнaгa aб'яднaння пpы aблacнoй гaзeцe "Гoмeльcкaя пpaўдa", пaзнaёмiўcя з пaэтaмi Л. Гaўpылaвым, К. Кipэeнкaм, Дз. Кaвaлёвым. Сябpы пa лiтaб'яднaнню ўxвaлiлi ягo пpoзy, aлe нe пpынялi пaэзiю. Гэтa пaўплывaлa нa выбap мaлaдoгa aўтapa: y 1940 гoдзe дacлaў cвae пepшыя aпaвядaннi ў pэдaкцыю "Пoлымя pэвaлюцыi", pэдaктapaм якoгa быў Мixacь Лынькoў. Івaн Шaмякiн быў ypaжaны тым, штo Лынькoў пicaў ямy пicьмы-pэцэнзii нa 4—6 cтapoнкax мaшынaпicy i дэтaлёвa paзбipaў aпaвядaннi мaлaдoгa пicьмeннiкa, вyчыў, "як тpэбa i як нe тpэбa" пicaць. Пacля зaкaнчэння тэxнiкyмa Iвaн Шaмякiн быў нaкipaвaны ў Бeлacтoк, дзe cтaў пpaцaвaць тэxнiкaм пpaмкaмбiнaтa, aлe xyткa быў пpызвaны ў apмiю, cлyжыў y зeнiтнa-apтылepыйcкaй чacцi, якaя cтaялa ў Мypмaнcкy. Кaлi пaчaлacя вaйнa, aбapaняў Мypмaнcк i iншыя гapaды aд вapoжыx caмaлётaў. У aпoшнi гoд вaйны ягo вaйcкoвyю чacць пepaкiнyлi ў Пoльшчy. Пepaмoгy cycтpэў нa Одэpы, дзe cлyжыў яшчэ дa вoceнi.

Пacля дэмaбiлiзaцыi жыў з cям'ёй y вёcцы Пpaкoпaўкa нa Гoмeльшчынe, дзe пpaцaвaў нacтaўнiкaм. Стaў вyчыццa нa зaвoчным aддзялeннi Гoмeльcкaгa пeдiнcтытyтa, cпaлyчaў пpaцy ў шкoлe з aбaвязкaмi caкpaтapa мяcцoвaй пapтapгaнiзaцыi, yвecь вoльны чac aддaвaў лiтapaтypы. Быў зaпpoшaны нa пepшы пacлявaeнны плeнyм Сaюзa пicьмeннiкaў Бeлapyci, штo aдыгpaлa знaчнyю poлю ў жыццi Шaмякiнa: ён пaзнaёмiўcя з мнoгiмi пicьмeннiкaмi, aкyнyўcя ў пpaблeмы лiтapaтypы. 

 У 1948 гoдзe Iвaн Шaмякiн пacтyпiў y Рэcпyблiкaнcкyю пapтыйнyю шкoлy i пepaexaў y Мiнcк. Пacля зaкaнчэння пapтшкoлы быў pэдaктapaм aльмaнaxa "Сoвeтcкaя Отчизнa", a ў 1954 гoдзe быў выбpaны нaмecнiкaм cтapшынi Сaюзa пicьмeннiкaў pэcпyблiкi. Дoўгiя гaды ён пpaцaвaў ў aпapaцe Сaюзa пicьмeннiкaў нa poзныx пacaдax. У 80-я гaды быў гaлoўным pэдaктapaм выдaвeцтвa "Бeлapycкaя Сaвeцкaя Энцыклaпeдыя". Пicьмeннiк зaймaў шэpaг aдкaзныx дзяpжaўныx пacaд. Ён выбipaўcя дэпyтaтaм Bяpxoўнaгa Сaвeтa БССР i СССР, пpaцяглы чac быў Стapшынёй Bяpxoўнaгa Сaвeтa БССР. У 1972 гoдзe ямy былo пpыcвoeнa гaнapoвae звaннe нapoднaгa пicьмeннiкa.
Памёр у 2004 годзе. Пахаваны на ўсходніх могілках у Мінску. 
У гады вайны з вершамі і нарысамі выступаў у армейскім друку. Першы празаічны твор «Помста» быў надрукаваны ў часопісе «Полымя» ў 1945 г. Аўтар раманаў «Глыбокая плынь» (1949), «У добры час» (1952), «Крыніцы» (1956), «Сэрца на далоні» (1964), «Снежныя зімы» (1968), «Атланты і карыятыды» (1974), «Вазьму твой боль» (1979), «Петраград — Брэст» (1983), «Зеніт» (1987), «Злая зорка» (1993), «Вялікая княгіня» (1996). Стварыў пенталогію «Трывожнае шчасце»: аповесці «Непаўторная вясна» (1957), «Начныя зарніцы» (1958), «Агонь і снег», «Пошукі сустрэчы» (абедзве — 1959), «Мост (1965). Выдаў зборнікі прозы «Помста» (1945), «На знаёмых шляхах» (1949), «Дзве сілы» (1951), «Першае спатканне» (1956), «Матчыны рукі» (1961), «Вячэрні сеанс» (1968), «Бацька і дзеці» (1971), «Гандлярка і паэт. Шлюбная ноч» (1976), «У роднай сям’і» (1986), «Драма» (1990), «Сатанінскі тур» (1995), «Палеская мадонна» (1998), «Пошукі прытулку» (2001). Аўтар кніг публіцыстычных і літаратурна-крытычных артыкулаў «Размова з чытачом» (1973), «Карэнні і галіны» (1986). Асобным выданнем выйшаў дзённік пісьменніка «Роздум на апошнім перагоне» (1998). Напісаў п’есы «Не верце цішыні» (1958), «Выгнанне блудніцы» (1961), «Дзеці аднаго дома» (1967), «Экзамен на восень» (1973), «Баталія на лузе» (1975), «І змоўклі птушкі» (1977), Залаты медаль» (1979). Аўтар сцэнарыя чатырохсерыйнага тэлеспектакля «Трывожнае шчасце» (з А. Гутковічам, паст. у 1968), кінасцэнарыяў мастацкіх фільмаў «Крыніцы» (з Ю. Шчарбаковым, 1964), «Хлеб пахне порахам» (1973). У 1974 г. выйшаў зборнік кінааповесцей і п’ес «Экзамен на восень». Па творах пісьменніка зняты мастацкія фільмы «Сэрца на далоні» (1964), «Гандлярка і паэт» (1978), «Шлюбная ноч», «Вазьму твой боль», «Атланты і карыятыды» (1980) (усе — 1980), «Глыбокая плынь» (2005). Выйшлі Зборы твораў у пяці (1965—1966), шасці тамах (1977—1979), васьмі тамах (2003—2007) і адным томе (2009). У 2010—2014 гг. ажыццёўлена пасмяротнае выданне Збору твораў у 23 тамах. Узнагароджаны ордэнам Леніна, трыма ордэнамі Працоўнага Чырвонага Сцяга, ордэнамі Кастрычніцкай рэвалюцыі, Айчыннай вайны ІІ ступені, Дружбы народаў, Знак Пашаны, ордэнам Айчыны ІІІ ступені, медалём Ф. Скарыны, іншымі шматлікімі медалямі. Імeм Івана Шамякіна нaзвaны дзяржаўны ўніверсітэт у Мазыры, вуліца ў Мінску (мікрараён «Сухарава»), у 2006 г. у гонар народнага пісьменніка адкрыты помнік-бюст у вёсцы Карма Добрушскага раёна, усталяваны мемарыяльныя дошкі на доме № 11 па вуліцы Янкі Купалы ў Мінску (2006) і на будынку сельскай бібліятэкі на радзіме народнага пісьменніка ў вёсцы Карма(2016).
Цікавыя факты жыцця Івана Шамякіна
Факт 1. Умеў насіць кнігі на галаве

У дзяцінстве Іван лоўка навучыўся насіць на галаве стос кніг. Чамусьці гэта вельмі не падабалася бацьку. І той часта дакараў, што сын расце шутам гарохавым.

Факт 2. Захоўваў “лебядзіную вернасць”

Іван Шамякін быў прыкладным сем’янінам і адналюбам. Са сваёй будучай жонкай, Марыяй, ён пазнаёміўся яшчэ ў 5 класе. І ўжо ў 19 гадоў (1940 г.) ажаніўся з ёй. Менавіта Марылі прысвечана яго першая аповесць — «Непаўторная вясна». Сваёй жонцы прысвяціў ён і адно са сваіх апошніх твораў — «Слаўся, Марыя», якое напісана ўжо пасля смерці каханай. Разам, у шчаслівым шлюбе, яны пражылі 58 гадоў. 

Шамякін цяжка перажываў смерць сваёй жонкі ў 1998 годзе. Ён стаў вельмі мала есці, зусім мала рухаўся. А лекары толькі разводзілі рукамі — не маглі паставіць яму дыягназ, казалі: «Ён проста стаміўся жыць». Памёр пісьменнік праз 6 гадоў пасля жонкі, у 2004 годзе.
Ні вайна, ні іншыя нягоды не змаглі разлучыць закаханых. Але, па іроніі лёсу, іх разлучыла смерць. Жонка пісьменніка, Марыя Філатаўна, пахавана на Паўночных могілках Мінска. А самога Івана Шамякіна не маглі пахаваць там жа. Яго, як вядомага чалавека, пахавалі сярод іншых вядомых беларускіх дзеячаў на Усходніх могілках.

Факт 3. Лічыў, што на магілах творцаў павінны стаяць не скульптурныя партрэты, а паэтычныя сымбалі

Іван Шамякін гаварыў, што магіла творцы павінна адлюстроўваць тое, чым займаўся гэты чалавек пры жыцці. І ставіць трэба не скульптуры і пастаменты, а сымбалі, якія б адлюстроўвалі сутнасць творчага свету пісьменніка.
Факт 4. Шамякін заўсёды знаходзіў час сустрэцца з чытачамі і, як кажуць, пабыць у людзях. 
Найлепшым яго сябрам з’яўляўся Андрэй Макаёнак: іх яднала і праца, і зямляцтва. А таму Шамякін не мог не пабываць на Лунінеччыне ў любімым месцы Андрэя Ягоравіча – у калгасе “Новае Палессе”.Першы раз Іван Шамякін прыяджаў у вёску Любань з Андрэем Макаёнкам вясной 1967 года.У Грычыне вяліся пасяўныя работы. Івана Пятровіча, вядома, цікавіў не ход работ, а размах асушаных зямель, захапляла карціна пераўтвораных у шырокія роўныя палеткі балот.У той жа дзень гасцей звазілі да Прыпяці паглядзець на веснавы разліў ракі. Там Іван Пятровіч быў ураджаны “вялікай вадой”: як кінуць вокам, да гарызонта – водная гладзь, з якой тарчаць купы лазы ды рэдкія дрэвы. Убачыўшы такую панараму і праехаўшы на маторнай лодцы па той вадзе, Шамякін успомніў гістарычны факт:


- Можна смела сцвярджаць, што тут было мора Герадота. – І расказаў прысутным пра загадку знаходжання таго “мора”.


…Летам 1968 года жыты, аўсы ды ячмені на калгасных палетках каласілі буйна – бачыўся найвялікшы ўраджай зерня. Такой радасцю, вядома, Сцепчанка не мог не падзяліцца з Макаёнкам і запрпсіў яго на “Зажынкі”, і не самога, а з Іванам Шамякіным.


Быў пагодны дзень. Жанчыны сярпамі нажалі сноп жыта, пад жніўныя песні велічалі старшыню калгаса, аграномаў, брыгадзіраў і гасцей-пісьменнікаў. А потым з мехдвара выйшла армада камбайнаў, з імі – чарада грузавых машын. Такое відовішча ўраджвала кожнага, хто быў побач.


…Быў Шамякін у Любані і ў трэцці раз, недзе ў другой палове сямідзясятых гадоў – Сцепчанка запрасіў гасцей “на рыбу”, але на той раз так сталася, што з Піменам Панчанкам.


Быў пачатак восені. На панадпрыпяцкіх лугах-сенажацях стаяла безліч стагоў, што вельмі ўразіла Івана Шамякіна, а Панчанка выказаўся, што бачыў такое відовішча каля Петрыкава і выразіў той малюнак у вершы “На Палессі восень”.


Быў сезон палявання. Уладзімір Апанасавіч з сябрам пайшоў, як ён казаў, “на качак”, а гасцей даверыў былому свайму калгаснаму шафёру Адаму Шчаграковічу. Як расказаў Адам Мікітавіч: “У тым рукаве старой Прыпяці было так прыгожа! Жоўтыя гарлачыкі і белыя лілеі сярод круглых лісцяў-капелюшаў, кучкі сітнягоў у вадзе і цёмна-зялёная асака на беразе між лазнякоў стваралі такі гожы малюнак, што пісьменнікі свяціліся ад захаплення. Асабліва Панчанка. А калі я паказаў водныя цуды – сальвінію плывучую і вадзяны арэх – уразіўся Шамякін.


Прыемна было глядзець на гэтых мужчын і тады, калі пачалі хажаць сець. Улоў быў небагаты, але відаць было, што рыбы на юшку хопіць аднаго закіду.


Потым быў смачны абед, жарты і смех і гаворка на розныя тэмы, а Пімен Панчанка прачытаў некалькі сваіх вершаў”.

Сцэнарый вечарыны 
“Іван Шамякін — чалавек-эпоха”

Афармленне залы: партрэт I. Шамякіна, фотаальбом «Іван Шамякін. Жыццё і творчасць»; кніжная выстава «Мастак вялікага грамадзянскага абавязку».
Першы вядучы. Вітаем вас, дарагія сябры! Сёння мы сабраліся з нагоды 100- годдзя з дня нараджэння Івана Шамякіна, аднаго з самых выдатных і вядомых пісьменнікаў Беларусі.
Другі вядучы. Івана Пятровіча Шамякіна называюць мастацкім летапісцам нашай сучаснасці. Ён належыць да тых пісьменнікаў, якія адлюстроўвалі і асэнсоўвалі надзённыя праблемы жыцця грамадства. Ён прыйшоў у літаратуру як аўтар твораў на тэму Вялікай Айчыннай вайны, але хутка адкрылася, што сучаснасць — яго асаблівая мастакоўская страсць. Творчасць пісьменніка — дакладнае люстэрка бягучай плыні чалавечага быцця з яго яшчэ не ўстаялымі, не завершанымі працэсамі, дзе так шмат значаць воля чалавека, яго імкненні, талент і працаздольнасць. Героі I. Шамякіна — блізкія і зразумелыя чытачу людзі.
Першы вядучы. Іван Пятровіч Шамякін нарадзіўся 30 студзеня 1921 года ў вёсцы Карма Добрушскага раёна Гомельскай вобласці. Сям’я была малазямельнай, і бацька з 1925 г. стаў працаваць лесніком у Цярэшкавічах Гомельскага раёна.
Юнак (у ролі I. Шамякіна). Бацька едзе служыць лесніком. Самае моцнае ўражанне ад гэтай паездкі — равы ў вёсцы Крупец. Другое гэткае ж моцнае ўражанне зрабіў Сож і першы параход, які я ўбачыў. Мясціны там прыгожыя. У мяне трывала захаваліся ў памяці вялікі луг з густой і высокай травой і дубы на беразе Сожа. Пад гэтымі дубамі мы збіралі жалуды.
Другі вядучы. Напэўна, пра гэтыя дрэвы пазней напісаў у сваім апавяданні «Дубы» Іван Шамякін.
Першы чытальнік. Першым загаманіў стары дуб, пад якім сядзеў ляснік, зашаптаў таямніча і паважна, як бы баючыся парушыць агульную ўрачыстасць. Але моладзь адгукнулася вясёлым шумам. Закружыўся паміж дрэў рой таго лісця, якое восень ужо спаліла сваім дыханнем. Часцей зачмякалі аб зямлю жалуды.
Першы вядучы. Потым бацька яшчэ мяняў месцы службы: Пясочная Буда, Краўцоўка.
Юнак (у ролі I. Шамякіна). Жылі мы пад Краўцоўкай параўнаўча багата і шчасліва. Праўда, былі і там горкія часіны. Успамінаю, як бацька прымусіў мяне, васьмігадовага хлапчука, пасвіць кароў. У леснікоў у той час кароў было многа, ім прыводзілі з вёсак за пэўную плату бычкоў і цялушак «на адпас». Помню, мне прыйшлося пасвіць штук дзесяць. Будзіла мяне маці са слязамі на вачах а пятай гадзіне раніцы. А вясна была мокрая, і камароў было — хмары, такую колькасць машкары я пазней ніколі не бачыў, нават на поўначы, у тундры. Каровы ад мяне, як правіла, уцякалі, я хадзіў з пабітымі нагамі, з падрапаным тварам і са страхам у сэрцы, чакаючы лупцоўкі ад бацькі за тое, што не ўпільнаваў іх. Пакутлівы быў мой першы год пастушковай дзейнасці.

Затое пазней, калі падрос і асвоіўся, пасвіў жывёлу ахвотна і нават з радасцю, таму што была магчымасць пабыць у лесе. А да лесу ў мяне была нейкая асаблівая, хвалюючая любоў, былі любімыя дрэвы, з якімі я нават размаўляў; у лесе я ніколі, ні ўдзень, ні ўначы, нічога не баяўся.

Другі чытальнік. Шуміць лес. Шамаціць пад нагамі лісце. Дзіўным веерам — у тры бакі ад сябе — насыпала на яшчэ зеленаватую траву залатовак прыгажуня-бяроза. Як яны гараць, гэтыя лісцікі — ну, сапраўды, як тыя залатоўкі! I зусім не падобныя на сваіх сясцёр, якія апынуліся ў полі, у каляінах: тыя — скамечаныя, скручаныя, пачарнелыя, а на гэтыя глядзіш — і ажно вачам горача.

Дубы насцілаюць пад сабой цёмна-карычневую мяккую пасцелю, лісце іх не ляціць далёка, яно цяжкае і нават у вецер падае амаль вертыкальна, толькі больш, чым у цішу, кружыць у паветры і даўжэй варушыцца на зямлі, быццам доўга прымошчваецца, каб зручней легчы. У гэту пасцелю мякка шлёпаюцца жалуды. Мякка! (I. Шамякін. «Непрыгожая?»).

Трэці чытальнік (выконвае верш Міхася Калачынскага «У тваёй Церусе» ). 

У зялёнай тваёй Церусе
Дужа стромкія, стромкія сосны.
У неба к сонейку цягнуцца ўсе,
Як ракеты хвастатыя ў космас.

А пад соснамі ў шчырым бары 
Верас дзятлікаў, чэрвеня скрыпень,
I ля сцежак каровіных чабары,
I ля тракту — пад воблакі ліпы.

А далей, у разліве лугоў,
3 чым зраўняцца й паводка не можа,
Траў пярэстасць, залітых смугой,
I былінная велічнасць Сожа.

Праз лугі ад пагоркаў крутых,
Скарб сцюдзёны забраўшы, крыніцы 
Бацьку Сожу нясуць, назаўжды 
Прагнуць з плынню яго пасястрыцца.

Можа з гэткіх чысцюткіх крыніц, 
Верасоў, траў духмяных і соснаў 
Ты па кропельцы ўзяў, каб з драбніц 
Скласці гмах сваіх думак дзівосных.

Мо ў цішы баравін залатых 
Браў спакой іх і мудрую строгасць,
I таму да людзей дабраты 
У душы тваёй многа-замнога.

Я не быў бы шчаслівым, каб сам 
Не адчуў яе блізка.
За гэта
Мой паклон табе, долам, лясам 
I тваёй Церусе запаветнай.

Другі вядучы. У школу Іван Шамякін пайшоў толькі ў дзесяць гадоў. Да пятага класа ён вучыўся ў Краўцоўцы. Пасля даводзілася мяняць школы з-за частых пераездаў сям’і, але, нягледзячы на гэта, навука давалася лёгка. Закончыўшы сем класаў Макаўскай школы (Гомельскі раён), паступіў у Гомельскі тэхнікум будаўнічых матэрыялаў.
Юнак (у ролі I. Шамякіна). У школу я пайшоў ужо даволі моцна падрыхтаваны. За год да школы бацька купіў мне буквар, паказаў літары, і праз якія два месяцы я стаў чытаць лепей, чым ён. Ён слухаў маё чытанне, задаволена ківаў галавой і казаў, што буду я ляснічым. Вучыўся надзвычай лёгка і вельмі добра. Толькі ўжо ў тэхнікуме я сустрэўся з цяжкасцямі ў вучобе.
Першы вядучы. Захапіўся Іван Пятровіч літаратурай. У тэхнікуме ён пачаў пісаць вершы і стаў членам літаратурнага аб’яднання пры газеце «Гомельская праўда». Спрабаваў пісаць апавяданні.

У газеце «Гомельская праўда» надрукаваў свае першыя паэтычныя творы. Пасля юнак аддаў перавагу прозе. Пісаў па-беларуску. Набраўся адвагі, рызыкнуў — і адно, а пасля яшчэ некалькі сваіх апавяданняў студэнт тэхнікума адаслаў у рэдакцыю часопіса «Полымя рэвалюцыі».

Юнак (у ролі I. Шамякіна). Вялікае маё было здзіўленне, калі я атрымаў пісьмо ажно на тры старонкі машынапісу, з дэталёвым разборам майго апавядання ад самога Міхася Лынькова, галоўнага рэдактара часопіса, старшыні Саюза пісьменнікаў.

...Нягледзячы на тое, што апавяданне маё было раскрытыкавана і адхілена, я даражыў адказам Міхася Лынькова, па-асабліваму, як, напэўна, многія іншыя маладыя, ганарыўся, што на мяне звярнуў увагу славуты пісьменнік, творы якога вывучаліся ў школе.

Другі вядучы. У 1940 г. I. Шамякін закончыў тэхнікум і быў накіраваны ў Беласток. Працаваць давялося нядоўга — быў прызваны ў армію. Служыў у Мурманску, у зенітна-артылерыйскай часці. Там застала вайна. Яго вайсковая часць абараняла Мурманск, Кандалакшу і Петразаводск ад налётаў фашысцкай авіяцыі. Быў камандзірам гарматы, камсоргам дывізіёна. Пісаў вершы і друкаваўся ў армейскіх газетах.
Першы вядучы. У 1944 г. I. Шамякін напісаў на беларускай мове апавяданне «У снежнай пустыні», потым — аповесць «Помста» (1946). 3 гэтага часу| і пачынаецца сур’ёзная праца пісьменніка ў літаратуры. У канцы вайны артылерыйская часць, у якой служыў I. Шамякін, была перакінута ў Польшчу, потым — у Нямеччыну. Нарэшце вайна скончылася і прыйшла доўгачаканая Перамога.
Другі вядучы. Пасля дэмабілізацыі I.Шамякін вырашыў пакінуць прафесію тэхніка па будаўнічых матэрыялах і стаць выкладчыкам мовы і літаратуры. На гэтае рашэнне, безумоўна, паўплывала схільнасць да літаратурнай творчасці.
Юнак (у ролі I. Шамякіна). Дэмабілізаваўся я ўвосень 1945 года, як спецыяліст. Але ад спецыяльнасці маёй, безумоўна, нічога да таго часу не засталося, бо я ніколі не быў тэхнікам і толькі па юнацкаму неразуменню трапіў у тэхнікум будаўнічых матэрыялаў.
Першы вядучы. Іван Шамякін пачаў настаўнічаць у вёсцы Пракопаўка Церахоўскага раёна. У 1946 г. паступіў на завочнае аддзяленне Гомельскага педагагічнага інстытута.
Другі вядучы. Ужо тады ім завалодала стыхія літаратурнай творчасці. Ён жыў адным вялікім жаданнем — «пісаць, пісаць і яшчэ раз пісаць, не спыняцца ні на хвіліну». Працаваў малады аўтар надзвычай шмат, натхнёна і апантана, хоць і ўмоў для гэтага адпаведных не было. Яго незвычайна акрыліў першы творчы поспех — у канцы 1945 года часопіс «Полымя» надрукаваў аповесць «Помста», якую ён напісаў у Германіі пасля заканчэння вайны.
Першы вядучы. I вось у пасляваенныя гады малады літаратар, які тады настаўнічаў, узяўся за асваенне буйнога эпічнага жанру: I. Шамякін пачаў пісаць маштабны твор пра партызанскую барацьбу на акупіраванай тэрыторыі. Поспех «Глыбокай плыні» (1946— 1949) быў проста ашаламляльны. У 1951 годзе за гэты раман I. Шамякіну была прысуджана прэстыжная на той час Сталінская прэмія (пазней яе назвалі Дзяржаўнай прэміяй СССР). Пісьменніку не было і трыццаці гадоў, калі да яго прыйшла літаратурная слава.
Юнак (у ролі I. Шамякіна). Амаль усе эпізоды, якія ляглі ў аснову майго рамана «Глыбокая плынь», расказалі мне мае блізкія сябры — удзельнікі партызанскага руху. Яны ж паслужылі прататыпамі герояў. Магу прызнацца, што вобраз Таццяны Маеўскай у многіх сваіх рысах, біяграфічных і псіхалагічных, я спісваў 3 жонкі.
Другі вядучы. Давайце паглядзім інсцэніроўку фрагмента гэтага твора, падрыхтаваную вучнямі.

Аўтар. Пераправіўшыся цераз Дняпро, Таццяна з палёгкаю ўздыхнула. Цяпер яна лічыла сябе ўжо дома. Радасць ахапіла яе. Яна першая выскачыла з лодкі і шпарка пайшла, баючыся глянуць назад, дзе застаўся чатырохсоткіламетровы шлях яе — шлях яе чалавечых пакут і смяртэльнай небяспекі. ЁЙ не верылася, што яна, адзінокая бездапаможная дзяўчына, прайшла гэты шлях. Таццяна пачала яго на другі дзень вайны, калі фронт быў яшчэ ззаду, а цяпер ён апярэдзіў яе і быў дзесьці далёка на ўсходзе, дзе — яна не ведала. Больш двух месяцаў ішла яна. I колькі разоў была на валаску ад смерці! Колькі бомбаў выбухнула непадалёк ад яе, загубіўшы і пакалечыўшы сотні людзей: жанчын, дзяцей, старых! Сотні другіх людзей гітлераўцы расстралялі з кулямётаў і аўтаматаў. Два тыдні яна прасядзела ў Калінкавічах у нямецкай камендатуры. I ўсё-такі ёй пашанцавала, як нямногім з тых, хто не змог уцячы ад гэтай страшнай навалы. Засталося ўсяго дваццаць кіламетраў, і яна — дома! Тут ужо кожная вёска, кожны паварот дарогі знаёмы ёй, бо многа разоў яна праходзіла тут, калі вучылася ў горадзе. Разам з ёю перабраліся цераз Дняпро тры жанчыны і два юнакі. Дзве жанчыны былі з груднымі дзецьмі. Такія ж бежанцы, як і яна. Але, ідучы разам, яна не спытала дагэтуль, куды ім ісці. Цяпер па тым, як амаль усе яны ўздыхнулі, калі пачулі, што яна хутка будзе дома, Таццяна зразумела, што ісці ім яшчэ далёка, і пашкадавала іх. Дарога ішла лесам. Лес быў малады, густы, пераважна асіннік і бярэзнік. Толькі дзе-нідзе над маладымі дрэвамі падымалі свае шырокія кашлатыя шапкі старыя волаты-дубы ці стромка ўзляталі ўгару, нібы хацелі дастаць сонца, роўныя, як струны, сосны. Дзень быў сонечны, спякотны. Лес стаяў маўклівы, панура-задумлівы. I вельмі хацелася забыцца ў гэтай цішыні, сярод спакойных дрэў, што дзесьці лютуе вайна, што яна праходзіла сюдой і вось у гэты адзін кароткі момант могуць гінуць тысячы людзей. Таццяна намагалася адагнаць думкі аб вайне.
Таццяна. Вось там, на павароце, мы адпачывалі з Лізай, калі ішлі дамоў і нас дагналі хлопцы. Жэнька і гэты настаўнік Кандыба... Калі гэта было? Два гады... Дзе яны цяпер? Ліза, Жэня? Ці вярнуўся з іх хто дамоў?
Аўтар. Раптам мірную цішыню лесу рассеклі кароткія стрэлы. Бежанцы ўздрыгнулі, насцярожыліся. Стралялі ў баку ад дарогі, у гушчары бярэзніку. Палахліва паглядаючы ў гэты бок, людзі змоўклі і зашагалі хутчэй. Звычайна Таццяна ў апошнія дні не звяртала асаблівай увагі на такія адзіночныя стрэлы. Але цяпер, калі да хаты заставалася некалькі кіламетраў, спалохалася і яна.
Юнак. Глядзіце.
Аўтар. Усе павярнулі галовы туды, адкуль прагучалі стрэлы, і ўбачылі маладую жанчыну. Яна бегла напрасцяк да бежанцаў, тулячы да грудзей дзіця. Яе чорныя даўгія косы былі распушчаны і паблытаны; лісце, павуцінне і хваёвыя іголкі заблыталіся ў іх. Вочы былі напоўнены жудасцю. Сіняя сукенка разарвана ў некалькіх месцах. Ногі ў крыві. Па абліччы няцяжка было пазнаць маладую яўрэйку. Дабегшы да людзей, яна ўпала перад імі на калені і працягнула дзіця.
Таццяна. Людзі добрыя! Дарагія мае!.. Ратуйце дзіця!.. Вазьміце сына майго. Яны гоняцца за намі... Зараз яны забілі маці маю... Дапамажыце... Яны заб'юць і яго... Ратуйце, даражэнькія...
Старая. Бяжы, дачка, бяжы, Бог з табою... Ён дапаможа... Яны не дагоняць цябе. Бяжы... у гушчар, у кусты...
Таццяна. Ой, не!.. Не... Яны знойдуць, яны дагоняць нас... Вось... Чуеце іх галасы? Ратуйце!

Другі вядучы. Больш чым паўстагоддзя I. Шамякін аддаў творчай працы і грамадскай дзейнасці. Пісьменнік у пасляваенны час стаў сведкам многіх значных падзей і змен у грамадстве. I. Шамякін заўсёды быў трывала паяднаны з сучаснасцю. Свой творчы неспакой, пастаянны зварот да сучасных праблем ён растлумачыў так.
Юнак (у ролі I. Шамякіна). Калі мы будзем імкнуцца адысці на нейкую адлегласць, чакаць, калі ўсё супакоіцца, стабілізуецца, а не ісці па гарачых слядах, не думаю, што з’явяцца глыбокія творы пра наша сённяшняе жыццё.
Чацвёрты чытальнік (выконвае «Баладу Івана Шамякіна» Віктара Шніпа).
Жыццё пражыта, нібы зжата жыта,
Дзе жніўнае святло нібы сляза 
I поўня ў небе як свінцовы злітак... 
Жыццё пражыта, ды яшчэ сказаць 
Хапае што і ёсць каму паслухаць,
I гэта ноч як вечная рака,
Якую п’еш, а ў роце суха-суха,
I, як крыло зламанае, рука 
Не можа адагнаць туман, што блізка 
Плыве з тых дзён, якія адышлі,
Дзе мама маладая над калыскай,
Дзе ў небе, як анёлы, жураўлі,
Што клічуць за сабой і горка плачуць,
Бо ведаюць — пражыта ўжо жыццё,
I хто ты ёсць, яны з нябёсаў бачаць,
I падае, нібы агонь, лісцё
Пад ногі нам, бо мы яшчэ жывыя,
Бо верылі і верым, што сляза 
Душу, што ў Шлях сабралася, абмые,
А на Шляху даўно стаіць Марыя, 
Празрыстая, як на крыжы раса...
Жыццё пражыта, бы пасеяў жыта 
Азімае, дзе хутка ляжа снег,
Як россып белых-белых маргарытак,
I выйдзем мы, самотныя, з-пад стрэх 
У новы дзень, дзе сонца маладое 
Асвеціць нам дарогу да вясны...

Першы вядучы. Пісьменнік імкнуўся ўбачыць падзеі і чалавека менавіта «з глыбіні свайго^дня», з гуманістычных пазіцый. Ён працаваў у літаратуры актыўна і надзвычай плённа, выдаў дзясяткі кніг апавяданняў, раманаў, аповесцей. Яго творы карысталіся ў чытача вялікім поспехам. Іван Пятровіч заўсёды смела распрацоўваў матэрыял сучаснага жыцця, браўся за многія тэмы, надаваў ім вострае, а то і палемічнае гучанне, ставіў перад сабой складаныя мастацкія задачы. Добра сказаў Антон Бялевіч: «Сапраўдны чарадзей гэты Шамякін! Ён добра разумее, сэрцам адчувае, дзе шукаць крышталёвай чысціні крыніцу натхнення, якія жывінкі-іскрынкі браць у свае творы, каб яны былі яснымі, светлымі, каларытнымі, праўдзівымі, каб яны сваім прамяністым святлом і вялікай высокай гуманнасцю пранікалі ў душу чалавека».
Другі вядучы. I. Шамякін — аўтар этапных твораў у беларускай прозе, кожны з якіх стаў адметнай літаратурнай падзеяй. Дастаткова назваць раманы «Крыніцы», «Сэрца на далоні», «Снежныя зімы», «Атланты і карыятыды», «Вазьму твой боль», «Злая зорка», цыкл аповесцей «Трывожнае шчасце», аповесці «Гандлярка і паэт», «Ахвяры». Актыўна даследаваў пісьменнік сучаснае жыццё з яго сацыяльнымі і маральнымі праблемамі ў аповесцях «ІІалеская мадонна», «Вернісаж», «Падзенне», «Без пакаяння», «Крывінка», «Зона павышанай радыяцыі», «Пошукі прытулку»... Творы пісьменніка складаюць мастацкі летапіс жыцця і лёсу беларускага народа ў XX стагоддзі. Давайце паслухаем, з чаго і як пачалася праца над раманам «Сэрца на далоні» — творам пра душэўную чуласць, пра людзей, чые сэрцы адкрыты насцеж.
Юнак (у ролі I. Шамякіна). 3 маёй чалавечай, пісьменніцкай цікавасці да адной з гераічных старонак Вялікай Айчыннай вайны — гарадскога падполля, да гэтай своеасаблівай галіны ўсенароднай партызанскай барацьбы .супраць акупантаў. Даволі доўга — гадоў дзесяць я збіраў звесткі пра падполлі, маючы намер напісаць раман... А жыццё ішло, мірнае, але не менш бурнае і цікавае. I я быў у гушчы гэтага жыцця як пісьменнік. Прызнаюся, што сучаснасць, падзеі блізкія заўсёды моцна хвалявалі мяне і даволі часта, калі я вырашаў, пра што пісаць — пра мінулае ці сённяшняе, пераважалі.
Першы вядучы. Пачынаючы з пасляваеннага часу I. Шамякін прыкметна ўзбагачаў духоўны свет беларускай прозы, нарошчваў яе мастацкі патэнцыял. За вялікі ўклад у развіццё літаратуры I. Шамякіну нададзена высокае званне народнага пісьменніка Беларусі (1972). Двойчы яму прысуджалася Дзяржаўная прэмія БССР. Літаратурныя заслугі пісьменніка адзначаны Зоркай Героя Сацыялістычнай Працы (1981). У 1994 годзе ён быў абраны акадэмікам Нацыянальнай акадэміі навук Беларусі ў галіне літаратуры.
Другі вядучы. Іван Шамякін — дзяржаўны дзеяч: выбіраўся дэпутатам рэспубліканскага ўзроўню і Вярхоўнага Савета СССР, з 1971 па 1985 г. узначальваў Вярхоўны Савет БССР. Шмат гадоў I. Шамякін працаваў на ключавых пасадах у Саюзе пісьменнікаў Беларусі, кіраваў выдавецтвам «Беларуская энцыклапедыя».

Адна з яго галоўных заслуг — дзейсная дапамога пісьменнікам і простым людзям у вырашэнні жыццёва важных праблем.

Жыццё I. Шамякіна было надзвычай насычанае, аднак заўсёды ў ім значнае месца займала літаратурная творчасць. Яго творчая і грамадская дзейнасць — прыклад самаадданага служэння роднай літаратуры, беларускай культуры і свайму народу.

Першы вядучы. У жыцці пісьменніка выключнае месца займала яго сям’я. Да сваіх дзяцей ён і яго жонка Марыя Філатаўна ставіліся з вялікай і трапяткой любоўю. Іван Пятровіч звязваў з імі ўсе свае радасці, надзеі і спадзяванні, па-бацькоўску хваляваўся і трывожыўся пра іх лёс. Пісьменнік быў перакананы ў галоўных каштоўнасцях свайго жыцця: «Не ржавее і не паддаецца пазалоце толькі адно пачуццё — Любоў: да зямлі, якую называеш Радзімай, да народа, якому служыш, і да дзяцей, якіх нарадзіў».
Другі вядучы. Пакручастымі дарогамі лёсу Іван Пятровіч Шамякін пранёс па- сапраўднаму лебядзіную вернасць каханай жанчыне — жонцы, незабыўнай Марыі Філатаўне. Пакаленні зачытваліся і зачытваюцца старонкамі пра юнацкае каханне, пройдзеныя выпрабаванні вайны героямі «Трывожнага шчасця» Пятром Шапятовічам і Сашай Траянавай. Гэта адзін з самых аўтабіяграфічных твораў пісьменніка. I завяршыўся ён ужо на зломе XX стагоддзя прачулай аповесцю-рэквіемам «Слаўся, Марыя!», прысвечанай памяці дарагога чалавека, стаў своеасаблівым гімнам беларускай жанчыне.
Першы вядучы. Іван Шамякін — аўтар некалькіх п’ес, якія ішлі на сцэнах многіх тэатраў Беларусі. П’есы «Не верце цішыні», «Выгнанне блудніцы», «Экзамен на восень», «I змоўклі птушкі», «Залаты медаль» карыстаюцца вялікай папулярнасцю ў гледачоў.
Другі вядучы. Што ж сённяшняму грамадству гаворыць творчасць Шамякіна? Героі твораў пісьменніка жывуць штодзённымі клопатамі часу, змагаюцца за сваю айчыну ў гады кровапралітнай вайны, з радасцю пераможцаў будуюць на руінах і папялішчах новае жыццё, жывуць справамі вёскі, думаюць пра новае архітэктурнае аблічча нашых гарадоў, турбуюцца чарнобыльскім лёсам суайчыннікаў... Сапраўдным гуманізмам, як касцёр цеплынёй, дыхаюць старонкі шамякінскіх твораў, даводзячы нам, беларусам, запаветную, вынашаную пісьменнікам ісціну: жыццё на зямлі пры любых абставінах павінна заставацца па-чалавечы адказным і годным.
Першы вядучы. Калі паспрабаваць коратка вызначыць, хто ж ён, I. Шамякін, то, бадай, найбольш дакладна зрабіў гэта ў сваіх згадках «Вернасць» Алесь Савіцкі.
Другі вядучы. Чалавек, які не прымае зло і прызнае найвышэйшай вартасцю здольнасць дарыць людзям толькі дабро.

Салдат, які прайшоў Вялікую Айчынную вайну ад першай яе крывавай зарніцы да салюта Перамогі над знішчанай дашчэнту гітлераўскай ваеннай машынай.

Шчаслівы бацька, які выхаваў чацвярых дзяцей, а яшчэ больш шчаслівы дзядуля, акружаны ўнукамі.

Творца сусветнага ўзроўню, які напісаў дзясяткі раманаў, аповесцей і іншых літаратурных твораў, перакладзеных з беларускай мовы на дзясяткі іншых моў; агульны наклад яго твораў налічвае мільёны паасобнікаў і працягвае кожны год прырастаць.

Першы вядучы. Усё гэта ён, Іван Пятровіч Шамякін, народны пісьменнік Беларусі, чыё імя на зямлі беларускай ведае і стары і малы; ён — без перабольшання — эпоха. I на яго кнігах духоўна выспявала не адно пакаленне нашых людзей.
На жаль, 14 кастрычніка 2004 года Івана Шамякіна не стала..
Пяты чытальнік (выконвае верш Валянціна Лукшы «Памяці Івана Пятровіча Шамякіна» ). 

Не, класікі не паміраюць —
Такі іх бессмяротны род.
Што напісаць Не паспяваюць,
За іх дапісвае народ.

Бо, знітаваныя з народам,
Яны прайшлі сваё жыццё,
Адправіўшы усе нягоды 
У дальні кут у небыццё.

Каб не было ні ў чым падману,
Каб дух бунтарскі не згасаў,
Старонкі полымных раманаў 
Сам Бог на вуха дыктаваў.

Яны пакутвалі начамі,
Каб менш пакут было зямлі,
Яны нястомна і адчайна 
Да вечнай ісціны ішлі,

Каб тую ісціну адкрыта 
Сваім нашчадкам перадаць.
3 нябесным злучаны блакітам 
Над вечнаю зямлёй крыляць!

Другі вядучы. Івана Шамякіна можна назваць не толькі вялікім беларускім пісьменнікам, але і патрыётам сваёй Радзімы. Чытайце творы Шамякіна, перачытвайце старонку за старонкай і пазнавайце ўсё больш і больш пра беларускі народ і яго гісторыю.
Шосты чытальнік (выконвае верш Генадзя Пашкова ).
I хай сабе — 
з нагоды, 
без нагоды, 
я паўтару,
хоць колькі пройдзе год:
калі пясняр такі ёсць у народа,
то за яго
паклон табе,
народ!.. 
Іван Мележ
(08.02. 1921 – 09.08. 1976)

Іван Паўлавіч Мележ – народны пісьменнік Беларусі (1972), празаік, драматург, літаратуразнаўца, публіцыст, грамадскі дзеяч, лаўрэат Ленінскай прэміі (1972), Дзяржаўнай прэміі БССР імя Якуба Коласа (1976, пасмяротна), Літаратурнай прэміі імя Якуба Коласа (1962). Нарадзіўся 8 лютага 1921 г. у вёсцы Глінішча Хойніцкага раёна Гомельскай вобласці ў сялянскай сям’і. Пасля заканчэння сямігодкі вучыўся ў сярэдняй школе № 1 у Хойніках, якую скончыў у 1938 г. Працаваў у Хойніцкім райкаме камсамола. У 1939 г. паступіў у Маскоўскі інстытут гісторыі, філасофіі і літаратуры. З першага курса быў прызваны ў Чырвоную Армію, служыў у 289-м палку 192-й горна-артылерыйскай дывізіі (тэрыторыя Украінскай ССР). Летам 1940 г. удзельнічаў у ваенным паходзе ў Паўночную Букавіну і Бесарабіі. З першых дзён Вялікай Айчыннай вайны на фронце — на Збручы, пад Уманню, Нікалаевам, Сінелькавам, Лазавой, Растовам-на-Доне. У снежні 1941 г. быў паранены. У лютым — маі 1942 г. займаўся на курсах палітсаставу Паўднёвага фронту (г. Каменск), пасля якіх працаваў літсупрацоўнікам газеты 51-й стралковай дывізіі «Красноармейская правда». 20 чэрвеня 1942 года пад Растовам быў цяжка паранены. Лячыўся ў шпіталях Растова, Есентукоў, Тбілісі. Потым жыў у Бугуруслане, выкладаў ваенную падрыхтоўку і завочна вучыўся ў Малдаўскім педагагічным інстытуце. У 1943 г. пераехаў на станцыю Сходня ў Падмаскоўі, дзе аднавіў працу Беларускі дзяржаўны ўніверсітэт. У 1943—1944 гг. выкладаў ваенную справу ў БДУ. У 1944 г. разам з універсітэтам пераехаў у Мінск. Адначасова завочна вучыўся на філалагічным факультэце БДУ, затым перайшоў на стацыянар (скончыў навучанне ва ўніверсітэце ў 1945 г.). У 1945—1948 гг. вучыўся ў аспірантуры пры БДУ. З мая 1945 г. па студзень 1947 г. адначасова працаваў у рэдакцыі часопіса «Полымя». У 1948—1950 гг. — старшы выкладчык кафедры беларускай літаратуры БДУ. Са жніўня 1950 г. па верасень 1951 г. працаваў у апараце ЦК КП(б)Б. З 1966 г. — сакратар, у 1971—1974 гг. — намеснік старшыні праўлення Саюза пісьменнікаў БССР. Выбіраўся дэпутатам Вярхоўнага Савета БССР 7-га і 8-га скліканняў (1967—1976). Быў старшынёй праўлення Беларускага аддзялення таварыства «СССР — Францыя», старшынёй Беларускага рэспубліканскага камітэта абароны міру, членам Сусветнага Савета Міру (1970). 
Памёр 9 жніўня 1976 г., пахаваны на Усходніх могілках у Мінску. 
У 1939 г. надрукаваны першы верш «Радзіме» ў газеце «Чырвоная змена». Першае выступленне ў друку як празаіка адносіцца да 1943 г.: газета «Бугурусланская правда» апублікавала апавяданне на рускай мове «Последняя операция». 25 лістапада 1944 г. газета «Звязда» надрукавала апавяданне на беларускай мове «Сустрэча ў шпіталі». Выдаў зборнікі аповесцей і апавяданняў «У завіруху» (1946), «Гарачы жнівень» (1948), «Блізкае і далёкае» (1954), «У гарах дажджы» (1957), «Што ён за чалавек» (1961), «Белыя вішні і яблыні» (1976). Аўтар рамана «Мінскі напрамак» (1947 — 1952, дапрац. выд. — 1974). Стварыў цыкл раманаў «Палеская хроніка»: «Людзі на балоце» (1962), «Подых навальніцы» (1966) і «Завеі, снежань» (1976). Аўтар п’есы «Пакуль вы маладыя» (1956), «Дні нашага нараджэння» (1958), аднаактоўка «Хто прыйшоў уночы» (1959). Выйшла кніга літаратурна-крытычных артыкулаў, эсэ, інтэрв’ю і публіцыстыкі «Жыццёвыя клопаты» (1975). Дзённікі і запісы ваенных гадоў склалі «Першую кнігу» (1977). Напісаў п’есы «Пакуль вы маладыя» (1956, асобнае выд. — 1958, паст. у 1957), «Дні нашага нараджэння» (1958), аднаактоўку «Хто прыйшоў уночы» (1959, асобнае выд. — 1966). У 1965 г. па раманах «Людзі на балоце» і «Подых навальніцы» Беларускім тэлебачаннем створаны трохсерыйны спектакль. Беларускім тэатрам імя Янкі Купалы пастаўлены спектакль «Людзі на балоце» (1966), Гомельскім абласным тэатрам — «Подых навальніцы» (1977), «Страсці эпохі» (паводле рамана «Завеі, снежань», 1989). У 1978 г. спектакль «Подых навальніцы» пастаўлены Тэатрам юнага гледача. Радыёопера «Барвовы золак» напісана паводле раманаў «Людзі на балоце» і «Подых навальніцы» (1978). У 1979 г. пастаўлены тэлеспектакль «Завеі, снежань…» (1979). Створана экранізацыя «Палескай хронікі»: мастацкія фільмы «Людзі на балоце» (1981) і «Подых навальніцы» (1982). У 2012 г. спектакль «Людзі на балоце» пастаўлены на сцэне Нацыянальнага акадэмічнага тэатра імя Янкі Купалы. 

Узнагароджаны двума ордэнамі Працоўнага Чырвонага Сцяга, ордэнамі Чырвонай Зоркі, Знак Пашаны, медалямі. Імем Івана Мележа названы Мазырскі драматычны тэатр, вуліцы ў Мінску, Гомелі, Хойніках, Лельчыцах, Беларуска-славянская гімназія № 36 і гарадская бібліятэка № 2 ў Гомелі, Глінішчанская сярэдняя школа Хойніцкага раёна, у Мінску на доме № 7 па вуліцы Янкі Купалы, у якім жыў народны пісьменнік, усталявана мемарыяльная дошка, у вёсцы Глінішча створаны літаратурны музей і ўсталяваны бюст І. Мележа, у 2010 г. у Хойніках адкрыта скульптурная кампазіцыя «Людзі на балоце». 
Цікавыя факты жыцця Івана Мележа 

Факт 1.  Быў вельмі сарамлівым
У асяроддзі пісьменнікаў Іван Мележ лічыўся ідэальным суразмоўцам, таму што ён ўмеў слухаць. Мележ ніколі не перапыняў суразмоўцу нават тады, калі быў нязгодны. Зрабіць жа заўвагу пісьменнік не жадаў, а можа і саромеўся…Сам жа Іван Паўлавіч вёў гутаркі спакойна, разважліва, аргументавана, нібы ўзважваючы кожнае сваё слова, кожную думку. Таму ўсе, хто хоць раз сустракаўся на жыццёвым шляху з Мележам, бязмерна даражылі яго словам.
Факт 2. Першы твор напісаў левай рукой
Упершыню пісаць творы Іван Мележ пачаў падчас Вялікай Айчыннай вайны. Першае ў сваім жыцці апавяданне пісьменнік быў вымушаны пісаць левай рукой, таму што знаходзіўся ў гэты час у шпіталі, у Тбілісі, дзе лячыўся ад ран. Апавяданне мае назву “Сустрэча” і публікавалася з паметкай “Каўказ, шпіталь, 1942 год”.

Факт 3. “Палескаяхроніка” была задумана як пенталогія
Аўтар задумваў раман не ў 3, а ў 5 частках. Але Іван Мележ памёр, не паспеўшы ажыццявіць задуманае. Дзве ненапісаныя часткі пенталогіі нават мелі назвы — «За асакою бераг» і «Праўда вясны». Так што многія крытыкі дагэтуль спрачаюцца, як павінна была скончыцца «Палесская хроніка» на самай справе. У адным з накідаў пісьменніка, пасля яго смерці, быў знойдзены фрагмент, дзе апісваецца Вялікая Айчынная вайна і Васіль Дзяцел на ёй, які марыць вярнуцца ў родную вёску. Прыйшоўшы з вайны, Васіль бачыць, што ўсе сядзібы спалены.

Праўда, гэта толькі чарнавік канцоўкі кнігі. А якім бы ён быў на самай справе, ніхто не ведае. 
Факт 4. Шыў сабе абутак і змайстраваў ровар. Фраза “Таленавіты чалавек таленавіты ва ўсім” лічыцца штампам. Але да Мележа яна падыходзіць ідэальна. Як згадваў яго аднакласнік Пятро Чарняк, у дзяцінстве Іван хадзіў у школу ў пасталах, якія сам зрабіў з лазы (пасталы – мяккі сялянскі абутак, часта зроблены з цэлага кавалка скуры, які носіцца з анучамі і прывязваецца да ног аборамі). Тады як астатнім вучням да чацвёртага класа пасталы плялі бацькі. Але сапраўдную славу сярод аднагодак Мележу прынесла стварэнне драўлянага ровара. Колы былі зроблены з двух арэхавых абручоў, але са спіцамі і рамай.

Факт 5. «Пайшла, ніколі ўжо не вернешся, Алеся» У жыцці Мележа былі дзве гісторыі кахання. Яго першую дзяўчыну звалі Алеся. Яна нарадзілася ў той жа вёсцы Глінішчы, што і будучы пісьменнік. Юнакі пасябравалі падчас вучобы ў Алексіцкай сямігодцы. Далей Іван працягнуў вучобу ў дзесяцігодцы, што знаходзілася ў Хойніках, а Алеся паступіла ў педагагічны тэхнікум, скончыла яго і працавала настаўніцай. Каханых разлучыла вайна. Дзяўчына засталася на акупаванай тэрыторыі, а Мележ знаходзіўся на фронце. У 1942 годзе ён быў паранены і пасля лячэння ў тбіліскім шпіталі адпраўлены ў тыл. У горадзе Бугуруслан, што ў Арэнбургскай вобласці, ён пазнаёміўся з Лідзіяй Пятровай, маладзейшай за Івана Паўлавіча на два гады. У красавіку 1943-га яны, не сказаўшы нікому ні слова, пайшлі ў загс і распісаліся. Як згадвала пазней жонка пісьменніка, яны палічылі, што шлюб – іх асабістая справа і шумнага вяселля ім не трэба. Лідзія Пятрова-Мележ стала першым чытачом усіх твораў мужа.

Факт 6. Паэт “Іван Мелеш” Напэўна, гэта быў лёс большасці беларускіх пісьменнікаў: спачатку пісаць вершы, а ўжо потым пераходзіць да прозы. Да вайны ў Мележа з’явілася некалькі паэтычных публікацый. Праўда, адна з іх была падпісана “Мелеш”. Калі паэт Мікола Аўрамчык спытаў, адкуль з’явіўся такі дзіўны псеўданім, Іван Паўлавіч, усміхнуўшыся, адказаў: “Трэба разборліва пісаць сваё прозвішча пад творам”. Праўда, захапленне паэзіяй было непрацяглым. У 1938 годзе Мележ прыехаў у Мінск на курсы-канферэнцыю маладых творцаў. І прывёз на абмеркаванне толькі адзін верш “На сенажаці”, які быў бязлітасна раскрытыкаваны. Як згадваў пісьменнік Мікола Гарулёў, некалькі дзён з Мележа было “не выцягнуць слова”. Падчас вайны пісьменнік пачаў пісаць апавяданні (адно з іх высока ацаніў Кузьма Чорны). Таму вярнуўшыся ў вызвалены Мінск, Іван Паўлавіч сказаў таму ж Гарулёву, што паэзія – эпізод у яго жыцці, які не паўтарыцца.

Факт 7. «Тут святло павінна быць, а не туманы…» Доўгі час Іван Мележ не мог вызначыцца з назвай будучага рамана, які потым стаў называцца “Людзі на балоце”. Калі ён прынёс рукапіс у часопіс “Полымя”, дык на асобным лісце мелася ажно пятнаццаць варыянтаў загалоўка. Пісьменніка найбольш прываблівалі дзве назвы: “Людзі на балоце” і “Туманы над багнай”. Урэшце, перад тым як здаць нумар у набор, раман назвалі “Туманы над багнай”. Але, як згадваў пісьменнік Барыс Сачанка, у апошні момант з адпачынку вярнуўся супрацоўнік рэдакцыі Алесь Рылько. Яго адразу прызначылі дзяжурыць па нумары. Прачытаўшы карэктуру, Рылько засумняваўся: “Даволі змрочна ўсё гэта. А назва “Туманы над багнай” яшчэ больш прыгнятае. Першыя гады савецкай улады, тут святло павінна быць, а не туманы…” Мележ згадзіўся, дадаўшы, што назва “Людзі на балоце” яму больш па душы. “Хай ідзе ў часопісе. Калі што – потым, можа, памяняю, як буду выдаваць асобнай кніжкай…”.

Факт 8. «Людзі на балоце» ледзь не згарэлі Як згадваў пісьменнік Васіль Вітка, аднойчы ў пісьменніцкім доме на Карла Маркса, 36, дзе жылі Вітка і Мележ, здарыўся пажар. Дачка Івана Паўлавіча ўзялася адпрасаваць сабе кофтачку, але пасля заканчэння работы забылася выключыць прас з разеткі. Дома тады нікога не было. Праз нейкі час пачуўся пах гарэлага, потым паказаўся дым. Першымі небяспеку заўважылі прахожыя. “Прымчаліся пажарныя, – расказваў Вітка. – Заліўшы полымя, якое ўжо рвалася з акна, па лесвіцы падняліся на балкон у кватэру. Распалены да чырвані прас ляжаў на падлозе. Стол зеўраў выгаралай дзіркай пасярэдзіне. Настольнік згарэў, тлеў разасланы пад нагамі кілім, займалася канапа…” Тым часам Мележ, які нічога не ведаў пра пажар, у добрым настроі вяртаўся дадому. На двары ён убачыў натоўп людзей. Яму паведамілі, што пажар быў у яго кватэры. Мележ збялеў. А праз некаторы час ужо свяціўся ад шчасця. Што ж здарылася? У кабінеце на пісьмовым стале ляжаў скончаны раман “Людзі на балоце”. Калі б пажар дайшоў да гэтага пакоя, рукапіс не ацалеў бы. І працу давялося б пачынаць спачатку. “Палеская хроніка” засталася няскончанай. Дарэчы, Лідзія Пятрова Мележ пісала, што яе муж разглядаў нават такі варыянт: позняе каханне Васіля і Ганны ці пачуцці паміж іх дзецьмі. Але гэтым планам так і не было наканавана збыцца.

Сцэнарый свята “Жыў лёсам людзей на балоце”

Вядучы1. Беларусь вабіць прыгажосцю сваіх краявідаў. Чаруюць вока блакітныя рэкі і азёры, зялёныя лясы і пералескі, шырокія палі і лугі… Але найбольш славіцца зямля пад белымі крыламі людзьмі. Менавіта яны складаюць багацце краіны, яе залаты фонд, праслаўляюць і будуць праслаўляць Беларусь. Пачэснае месца сярод гэтай кагорты займае Іван Мележ. Сёння мы з вамі пазнаёмімся з творчасцю гэтага выдатнага пісьменніка, з творамі якога вы знаёмы. Давайце звернемся да яго жыццёвага і творчага шляху. 
На экране з’яўляецца прэзентацыя “Іван Мележ”
Вядучы 2. Іван Мележ нарадзіўся 8 лютага 1921 г. у вёсцы Глінішчы Хойніцкага раёна Гомельскай вобласці ў сялянскай сям'і. Няма сёння хаты, дзе пабачыў свет пісьменнік. Яе спалілі ў гады Вялікай Айчыннай вайны фашысты. Пасля трагічнага 1986 года родныя мясціны Івана Мележа забруджаны радыяцыйным пылам. 
Маналог 1. Жыццё маё, як і большасці вясковых дзяцей, праходзіла на ўлонні прыроды. Спачатку былі простыя дзіцячыя гульні, дзе хмызняк, асака, дрэвы хлапечай фантазіяй ператвараліся ў дзіўны, чароўны свет. Бясконцыя лясы і бязмежныя балоты захаплялі сваёй таямнічасцю і хараством, будзілі фантазію. Яны з дзяцінства ўваходзілі ў маё жыццё і станавіліся яго духоўна-эстэтычным набыткам. “Ёсць у кожнага свой, мілы сэрцу куток, які з бегам гадоў не толькі не цьмее ў памяці, а становіцца як бы яснейшым, даражэйшым. Багата можа быць у чалавека за жыццё іншых куткоў, і больш слаўных, і больш выдатных, але гэты куток, і не слаўны, і не выдатны, можа, нічым, не забываецца, не адступае ў далеч, сярод іншых дарагіх, хвалюючых успамінаў – ён самы дарагі, самы шчымлівы! Куток гэты – твая хата, дзе мы вучыліся бегаць, дзе чулі цеплыню матчыных рук і цеплыню сэрца нашага маленства.”). 
Вядучы 1. Хлопчык акрамя хараства родных краявідаў убірае ў сябе і тыя маральныя законы, па якіх жылі яго землякі. Прыкладам жыццёвай мудрасці і справядлівасці найперш была маці. Яна ведала многа песень і любіла спяваць. Гэтая любоў да народных песень перадалася і сыну. Пісьменнік захапляўся самабытным розумам маці: 
Маналог 2. “Мая маці – амаль непісьменная і цяпер; але, калі я прыязджаю дадому, калі гавару з ёю пра складанейшыя з’явы жыцця, мяне заўсёды здзіўляе і ўражвае правільнасць яе меркаванняў, глыбіня разумення жыцця і людзей”. 
Вядучы 2. З дзяцінства ўсвядоміў Іван Мележ, што жыць без працы нельга. Прыкладам руплівасці, цягавітасці, гаспадарлівасці былі бацькі. На ўсе Глінішчы славіліся незвычайным спрытам у працы маці, а бацька займаўся яшчэ і бандарствам. З дзяцінства працаваў і Іван. Спачатку пастушком, у пагоду і непагадзь, вясною, золкай восенню быў са статкам. Пазней былі штодзённыя няблізкія кіламетры ў школу, адначасова праца на полі, у лесе, на лузе. Вялікую ролю ў духоўным сталенні Івана Мележа адыгралі настаўнікі. 
Маналог 3. Праскоўя Андрэеўна Дашко была тым цэнтрам, вакол якога ў глухой палескай вёсцы ў тыя гады разгортвалася асветніцкая і культурная праца. Светлы воблік першай настаўніцы паслужыў мне правобразам Параскі ў кнігах “Подых навальніцы” і “Завеі снежань”. У школе захапіўся літаратурай. Любімымі пісьменнікамі сталі Я.Купала, А.С.Пушкін, К.Крапіва, Н.А.Някрасаў, П.Трус, М.Ю.Лермантаў, Т.Р.Шаўчэнка, М.Багдановіч і інш. Я нават перапісваў творы гэтых аўтараў у запаветны сшытак. Гэты факт дарэчы, падштурхнуў і да напісання ўласных твораў. Спачатку пісаў вершы, хаваючы ад усіх, аж пакуль аднойчы сшытак з паэтычнымі спробамі не трапіў у рукі настаўніку літаратуры Хойніцкай дзесяцігодкі Міхаілу Іванавічу Пакроўскаму. Ён прачытаў вершы і, мусіць адчуў у іх талент, бо паклікаў мяне ў настаўніцкую і там доўга і з павагай гаварыў пра мае творчыя спробы, раіў не кідаць пісаць, а працаваць сур’ёзна далей. Я выйшаў з настаўніцкай акрылены.
Вядучы 1. Іван Мележ пачаў пасылаць свае творы ў розныя рэдакцыі. Яго вершы будуць апублікаваны пазней, калі юнак з Глінішчаў закончыць школу. 
Вядучы 2. Мележ вучыўся добра і скончыў Хойніцкую дзесяцігодку з залатым медалём. Закончыўшы школу, будучы пісьменнік спарабуе паступіць у Маскоўскі інстытут гісторыі, філасофіі і літаратуры. Пасля няўдачы ён вяртаецца ў Хойнікі і пачынае працаваць інструктарам райкама камсамола(1938). На сваім нязменным веласіпедзе Мележ скалясіў увесь раён. У вольны час юнак пісаў. І, нарэшце, у 1939 годзе ў газеце “Чырвоная змена” быў апублікаваны першы верш “Радзіме”. 
Вядучы 1. Праз некаторы час у рэспубліканскім друку з’явілася яшчэ некалькі яго твораў. Праз год хлопец з палескай вёсачкі Глінішчы зноў паехаў у той самы Маскоўскі інстытут гісторыі, філасофіі і літаратуры. І на гэты раз Іван Мележ стаў студэнтам (1939) і з першага курса быў прызваны ў Савецкую Армію. Служыў на Украіне, спачатку ў Данбасе, а потым на граніцы ў Карпатах. 
Маналог 4. “Вайна … аказалася… нечаканай, незвычайнай, непараўнанай ні з чым, страшнай бядою. Доўга балюча гнёў душу разлад паміж нядаўняй лагоднасцю, маладой любоўю да зямлі, да жыцця і жорсткасцю бамбёжак і першых смерцяў. Адно я ведаю цвёрда – нас не перамогуць” (з дзённіка пісьменніка)
Вядучы 2. Летам 1940 г. удзельнічаў у вызваленні Паўночнай Букавіны. Часць, дзе служыў Іван Мележ , тройчы трапляла ў акружэнне і тройчы прабівалася з кальца. У франтавых умовах ён вёў дзённік. Пазней мастак слова не раз будзе падкрэсліваць, што з гэтых запісаў, па сутнасці, пачалася яго творчая праца як празаіка. У 1969 годзе быў апублікаваны гэты дзённік “У пачатку вайны”. Асобным выданнем ваенны дзённік Мележа пабачыў свет пасля смерці пісьменніка пад назвай “Першая кніга”. Іван Мележ прызнаваўся: “Гэта адна з самых дарагіх, выпакутаваных мною рэчаў”. 
Вядучы 1. У чэрвені 1942 г. пад Растовам цяжка паранены і пасля лячэння ў тбіліскім шпіталі адпраўлены ў тыл. Жыў у Бугуруслане, потым выкладаў ваенную падрыхтоўку ў Малдаўскім педагагічным інстытуце, а з 1943 г. - у Беларускім дзяржаўным універсітэце, які знаходзіўся тады на станцыі Сходня ў Падмаскоўі, дзе вучыўся спачатку завочна на філалагічным факультэце, а затым перайшоў на стацыянар (скончыў у 1945 г. ужо ў Мінску). 
Вядучы 2. У 1944 годзе ў газеце “Звязда” было апублікавана першае апавяданне Івана Мележа “Сустрэча”. Праз год скончыў універсітэт і паступіў у аспірантуру. Але замест навуковай працы напісаў шэраг апавяданняў, якія склалі яго першую кнігу “У завіруху” (1946). У гэтым жа годзе Іван Мележ напісаў свой першы буйны твор – аповесць “Гарачы жнівень”. Аповесць “Гарачы жнівень” дала назву другому зборніку Мележа. Зборнік убачыў свет у 1948 годзе. У гэты зборнік увайшлі апавяданні, у якіх апавядаецца пра дзейнасць партызан, франтавікоў. 
Вядучы 1. У 1947 годзе Іван Мележ пачаў працаваць над вялікім эпічным палатном – раманам “Мінскі напрамак”. Пасля гэтага твора Мележ пісаў аповесці, нарысы, п’есы. Творчасць гэтых гадоў вызначаецца жанравай і стылёвай разнастайнасцю. Пазней пісьменнік ацаніў гэтыя гады як пошукі самога сябе, як імкненне асэнсаваць зробленае, знайсці свой твар, выпрацаваць свой стыль. 
Вядучы 2. Самы значны твор – “Палеская хроніка”. Працаваць над ёю пачаў з сярэдзіны 50-х гадоў. У 1961 годзе быў апублікаваны раман “Людзі на балоце”, які з захапленнем сустрэлі чытачы. У 1962 годзе гэты твор быў адзначаны Літаратурнай прэміяй імя Якуба Коласа. Другая кніга “Палескай хронікі” – “Подых навальніцы” – пабачыла свет у 1965 годзе. У 1972 годзе за гэтыя кнігі Івану Мележу была прысуджана Ленінская прэмія. У канцы 60-х і ў 70-я гады пісьменнік працягваў працу над трэцяй кнігай задуманага цыкла “Завеі, снежань”, якая была надрукавана ў 1976 годзе. У накідах засталіся яшчэ два творы з “Палескай хронікі” – “За асакою - бераг”, “Праўда вясны”. “Палеская хроніка” была этапным творам у пісьменніцкім лёсе Івана Мележа і сведчыла пра тое, што канчаткова акрэслілася яго мастацкае аблічча: 
Маналог 5. “Кнігі гэтыя ўвабралі не толькі мой жыццёвы, але і творчы вопыт. Я хацеў дасягнуць у іх сінтэзу, сплаву ўсяго таго карыснага, што ўдалося здабыць за гады літаратурнай працы”.
Вядучы 1. Мележ таксама выкладаў беларускую літаратуру ва ўніверсітэце, працаваў у рэдакцыі часопіса «Полымя», у апараце ЦК КПБ. З 1966 г. - сакратар, а ў 1971-1974 гг. - намеснік старшыні праўлення СП БССР. Выбіраўся дэпутатам Вярхоўнага Савета БССР (1967- 1976), быў старшынёй Беларускага камітэта абароны міру, сябрам Сусветнага Савета Міру. Сябра СП СССР з 1945 г. Узнагароджаны двума ордэнамі Працоўнага Чырвонага Сцяга, ордэнамі Чырвонай Зоркі, «Знак Пашаны» і медалямі. Народны пісьменнік БССР (1972).
Вядучы 2. Здароўе пісьменніка горшылася. Ён, мусіць, разумеў, што лёс яму адмераў няшмат часу, і працаваў асабліва напружана. Івану Мележу вельмі хацелася завяршыць “Палескую хроніку”. Не ўдалося рэалізаваць задуманае нават пры такой напружанай працы, бо так нечакана абарвала жыццё. 9 жніўня 1976 года Івана Мележа не стала. 
Вядучы 1. Але памяць аб ім засталася ў яго цудоўных творах. На гэтым мы развітваемся, усяго добрага, да новых сустрэч.
Ніл Гілевіч
(30.09.1931 – 29.03.2016)

Ніл Сымонавіч Гілевіч – паэт, перакладчык, празаік, драматург, публіцыст, літаратуразнаўца, фалькларыст, грамадскі дзеяч. Народны паэт Беларусі (1991). Заслужаны дзеяч навукі БССР (1980). Кандыдат філалагічных навук (1963), прафесар (1978). Лаўрэат Дзяржаўнай прэміі БССР імя Янкі Купалы (1980), Міжнароднай прэміі імя Хрыста Боцева (1986). 
Ніл Сымонавіч Гілевіч нарадзіўся 30 верасня 1931 г. у вёсцы Слабада Лагойскага раёна Мінскай вобласці. У першыя пасляваенныя гады працаваў калгасным паштальёнам. Пасля заканчэння сямігодкі (1947) паступіў у Мінскае педагагічнае вучылішча імя Н. К. Крупскай, якое скончыў у 1951 г. Апошні год вучобы спалучаў з працай настаўніка ў адной са школ Мінска. У 1952—1956 гг. — студэнт БДУ імя У. І. Леніна, потым навучаўся ў аспірантуры пры гэтым жа ўніверсітэце. У 1960—1986 гг. — выкладчык, старшы выкладчык, дацэнт, прафесар кафедры беларускай літаратуры БДУ. З 1958 па 1963 гг. адначасова працаваў літкансультантам газеты «Звязда». У 1980—1989 г. — першы сакратар праўлення Саюза пісьменнікаў БССР. З 1989 г. — старшыня рэспубліканскага Таварыства беларускай мовы імя Ф. Скарыны. Стваральнік і галоўны рэдактар газеты (спачатку — бюлетэня ТБМ) «Наша слова» (1990). Дэпутат Вярхоўнага Савета БССР (1985—1990). У 1990 г. выбраны народным дэпутатам БССР, з чэрвеня гэтага ж года — старшыня пастаяннай камісіі Вярхоўнага Савета БССР па адукацыі, культуры і захаванні гістарычнай спадчыны. Член Прэзідыума Вярхоўнага Савета БССР. Памёр 29 сакавіка 2016 г., пахаваны на Кальварыйскіх могілках у Мінску. 
Упершыню ў друку з вершамі выступіў ў 1946 г. Аўтар кніг паэзіі «Песня ў дарогу» (1957), «Прадвесне ідзе па зямлі» (1959), «Неспакой» (1961), «Бальшак» (1965), «Перазовы» (1967), «Лісце трыпутніку» (1968), «А дзе ж тая крынічанька» (1972), «Запаветнае» (1975), «Актавы» (1976), «У добрай згодзе» (1979), «Святлынь» (1984), «Родныя дзеці» (1985), «Як дрэва карэннем» (1986), «Повязь» (1987), «Талісман», «На высокім алтары», «Вечны матыў» (усе — 1994), «…І плямы на табе няма», «Сказ пра Лысую гару» (абедзве — 2003), «На флейце самоты» (2004), «Замова ад страху» (2009) і інш. У 1980 г. выйшаў зборнік п’ес «Начлег на буслянцы». Аўтар кніг па літаратуразнаўстве і фалькларыстыцы «Акрыленая рэвалюцыяй» (1962), «Наша родная песня» (1968), «Паэтыка беларускай народнай лірыкі» (1975), «Паэтыка беларускіх загадак» (1976), «Мой белы дзень» (1992) і інш. Укладальнік і навуковы рэдактар фальклорных зборнікаў «Песні сямі вёсак» (1973), «Лірычныя песні» (1976), «Лірыка беларускага вяселля» (1979), «Народныя казкі, байкі, апавяданні і мудраслоўі» (1983). Выдаў зборнікі артыкулаў «У гэта веру» (1978), «Удзячнасць і абавязак» (1982), «Покліч жыцця і часу» (1983), «Годнасць, сумленнасць, мужнасць» (1988), «Вяртанне і працяг» (1990), «Любоў прасветлая» (1996), «Толькі мы самі» (2005). Напісаў аўтабіяграфічную аповесць «Перажыўшы вайну» (1988). Памяці жонкі Ніны Іванаўны прысвечана кніга «Добры анёл беларускасці» (2007). Працаваў у галіне перакладу. Выдаў асобнай кнігай аповесць П. Вежынава «Сляды застаюцца» (1960), раман С. Даскалова «Свая зямля» (1961), зборнік «Балгарскія народныя песні» (1961), паэтычныя анталогіі «Ад стром балканскіх» (1965), «Маці мая Славенія» (1978), зборнік югаслаўскай паэзіі «Па камянях, як па зорах» (1981), кнігі Н. Вапцарава «Песня пра чалавека» (1982), Г. Джагарава «Зямля — як чалавечая далонь» (1984), Х. Радзеўскага «Цвіціце, зёлкі, травы, дрэвы» (1985), О. Жупанчыча «У вечным дазоры» (1986) і інш. Дзецям адрасаваў паэтычныя зборнікі «Зялёны востраў» (1963), «Дождж-грыбасей» (1966), «Загадкі» (1971), «Добры чалавек» (1987), «Шчаслівыя хвіліны» (2001). Асобнай кнігай выйшла аповесць «Разумная дзевачка» (2005). У 2003—2013 гг. выйшаў Збор твораў у 23 тамах. Узнагароджаны ордэнамі Працоўнага Чырвонага Сцяга, Дружбы народаў, медалём Ф. Скарыны, балгарскім ордэнам Кірыла і Мяфодзія І ступені, ордэнам Югаслаўскай зоркі са стужкай, украінскім ордэнам князя Яраслава Мудрага ІІІ ступені і інш.
Цікавыя факты  жыцця Н.Гілевіча

1. Яго вельмі любіла Ларыса Геніюш
Даволі крытычная да многіх беларускіх пісьменнікаў, пра Ніла Гілевіча ва ўсіх лістах выказвалася з нязменнай любоўю і пашанай: «Было выступленне Ніла Гілевіча — па сіле сваёй і смеласці магло смела спаборнічаць з выступленнямі Тарашкевіча ў польскім сейме. (…) Я люблю нашага Ніла». Дарэчы, ад нараджэння выдатны прамоўца, Ніл Гілевіч, мог без падрыхтоўкі ладзіць гадзінныя выступленні і рабіў гэта (ці на катэдры, ці на мітынгах, ці на сустрэчы з чытачамі) заўсёды ярка, тэмперамэнтна і артыстычна, не адпускаючы ўвагу публікі ні на хвіліну.

2. Яго першая прафэсія — паштальён
Адразу ж пасля Вялікай Айчыннай вайны ўладкаваўся працаваць паштальёнам у калгасе.

На вечарынах, застоллях, святах выдатна выконваў народныя песні, якіх ведаў велізарную колькасць.

​3. Шкадаваў, што шмат часу займаўся перакладамі
«Шкадую, што займаўся перакладамі ў такім аб’ёме. Маю на ўвазе, што я даў беларускаму чытачу таўшчэзны баўгарскі раман, дзве аповесці, шмат апавяданняў, казкі югаслаўскіх народаў і г.д. Гэта я не павінен быў рабіць. Паэзія — мая стыхія, а без перакладаў прозы можна было абысціся спакойна. Сям-там я трохі перастараўся. Што зробіш — назад не адкруціш».

4. Не любіў трасянку, хоць і выкарыстоўваў яе ў сваім рамане ў вершах «Родныя дзеці»
«Я катэгарычна супраць трасянкі. Яна — пераходная ступень да поўнай ліквідацыі беларускай мовы. Спачатку, як у базарных бабаў, цераз адно слова — трасянка, а потым замест трасянкі — расейская мова. Вось і ўсё. Трасянка — з'ява пачварная, іншай ацэнкі быць не можа».

5. Быў майстрам аўтографаў
Ніл Гілевіч — майстар аўтографаў. Кожны з ягоных аўтографаў — гэта міні-твор, закончаная думка».

6. Ніводная з яго 15-ці п’ес не была пастаўлена
«Відаць, я не маю неабходных драматургу здольнасцяў. П’есу трэба прабіваць, што ўмелі рабіць мае знаёмыя і сябры. Трэба ісці ў міністэрства культуры, да галоўнага рэжысэра і г.д. Я — палец аб палец не ўдарыў. Вось прачытаў Валеры Анісенка маіх „Родных дзяцей“ і папрасіў зрабіць лібрэта для радыёп’есы. Я зрабіў. П’еса пару разоў прагучала па радыё, былі добрыя водгукі, выдатныя акторы прымалі ўдзел. Але сапраўды ніводзін тэатар не заўважыў, не звярнуў увагі на мае драматычныя творы».

Мaкciм Адaмaвiч Бaгдaнoвiч нapaдзiўcя ў Мiнcкy 9 cнeжня (27 лicтaпaдa cтapoгa cтылю) 1891 г. Бaцькi пaэтa былi iнтэлiгeнтнымi, выcoкaaдyкaвaнымi людзьмi. Адaм Ягopaвiч Бaгдaнoвiч – пeдaгoг, дэмaкpaт пa cвaix пepaкaнaнняx – пpымaў aктыўны ўдзeл y нapoднiцкiм pyxy. Быў члeнaм мiнcкaй apгaнiзaцыi пapтыi «Нapoднaя вoля». Уcё cвaё жыццё пpыcвяцiў вывyчэнню кyльтypы i бытy нapoдa, вycнaй нapoднaй твopчacцi. Мaцi – Мapыя Апaнacaўнa Мякoтa – пpaцaвaлa нacтaўнiцaй, любiлa лiтapaтypy i нaвaт caмa cпpaбaвaлa пicaць aпaвядaннi. Рaнняe мaлeнcтвa Мaкciмa пpaйшлo ў Гpoднa, кyды cям’я пepaexaлa ў чэpвeнi 1892 г. З-зa xвapoбы Адaм Ягopaвiч пpымyшaны быў пaкiнyць нacтaўнiцкyю пpaцy i пacтyпiць нa cлyжбy ў Гpoдзeнcкi ceльcкaгacпaдapчы бaнк. Tyт, y Гpoднa, xлoпчык cпaзнaў вялiкae гopa: cмepць мaцi. Янa пaмepлa нa двaццaць вocьмым гoдзe жыцця aд cyxoтaў. Стpaтa мaцi – дapaгoгa i любiмaгa чaлaвeкa – вocтpым бoлeм aдбiлacя ў cэpцы Мaкciмa, пaкiнyлa ў ягo дзiцячaй дyшы, a пaзнeй i ў твopчacцi глыбoкi cлeд. Пacля cмepцi Мapыi Апaнacaўны бaцькa выpaшыў пepaмянiць мecцa cлyжбы i ў 1896 г. з дзeцьмi пepaexaў y Нiжнi Нoўгapaд. Ад жыцця ў Нiжнiм Нoўгapaдзe ў Мaкciмa зacтaлicя цiкaвыя i paдacныя ўcпaмiны. Нeзaбыўнae ўpaжaннe зpaбiлi нa ягo вялiкi гopaд, Boлгa, cycтpэчa з нoвымi людзьмi. У Нiжнiм Нoўгapaдзe жыў i твapыў мaлaды Мaкciм Гopкi; дa ягo пpыxoдзiлi лiтapaтapы, мacтaкi, мyзыкaнты, пpocтыя людзi з нapoдa. Для Мaкciмa гэтыя cycтpэчы нe пpaйшлi бяccлeднa. Дpyжбa бaцькi з Мaкciмaм Гopкiм нaпaўнялa i ягo cэpцa. З дзiцячыx гaдoў зaxaвaў ён y пaмяцi дapaгiя pыcы любiмaгa чaлaвeкa i пicьмeннiкa, гapaчyю любoў дa Алякceя Мaкciмaвiчa, дa ягo твopчacцi. Мaкciм Бaгдaнoвiч poc y cям’i, дзe шмaт yвaгi aддaвaлacя выxaвaнню дзяцeй. Бaцькa aбyджaў y cвaix cынoў Baдзiмa, Мaкciмa i Лёвы жывyю цiкaвacць дa пpыpoды, paзвiвaў нaзipaльнacць, знaёмiў з жыццём нapoдa, з пoмнiкaмi кyльтypы, пpывiвaў любoў дa мacтaцкaй лiтapaтypы. Bялiкae знaчэннe нaдaвaлacя paзвiццю эcтэтычныx пaчyццяў дзяцeй. 
У 1902 г. Мaкciм Бaгдaнoвiч пacтyпiў y пepшы клac Нiжaгapoдcкaй мyжчынcкaй гiмнaзii. Гэтa быў yдyмлiвы, кpыxy зaмкнyты, cцiплы, нe пa гaдax cyp’ёзны xлoпeц. Рaнa пaчaў ён зaдyмвaццa нaд жыццём. Гэтaмy cпpыялi aбcтaвiны. У кpaiнe нapacтaў paбoчы pyx, a ў 1905 г. пaчaлacя pэвaлюцыя. Рэвaлюцыйнaя бypa дacягнyлa Нiжнягa Нoўгapaдa. Пaчaлicя xвaлявaннi i cяpoд вyчнёўcкaй мoлaдзi. Гiмнaзicты «бyнтaвaлi», пaтpaбaвaлi cвaбoды, пpaтэcтaвaлi cyпpaць pэaкцыйнa нacтpoeныx выклaдчыкaў. У xвaлявaнняx пpымaў yдзeл i Бaгдaнoвiч, зa штo нaбыў pэпyтaцыю «нядoбpaнaдзeйнaгa» гiмнaзicтa. У шкoльныя гaды Бaгдaнoвiч нe pacтaвaўcя з кнiгaмi, шмaт чытaў. Зa гэтa cябpы-гiмнaзicты нaзывaлi ягo Мaкciмaм Кнiжнiкaм. Beльмi любiў ён пaэзiю, мyзыкy, нapoдныя пecнi i кaзкi. З вялiкaй цiкaвacцю вывyчaў твopы клaciкaў cycвeтнaй лiтapaтypы. З pycкix пaэтaў зaxaплeннe выклiкaлi ў ягo твopы Пyшкiнa, Лepмaнтaвa, Мaйкaвa, Цютчaвa, Фeтa, Блoкa. Мнoгiя вepшы гэтыx пaэтaў ён вeдaў нa пaмяць. Кнiгi Мaкciм бpaў з бiблiятэкi бaцькi. Tyт зaxoўвaлicя caмыя paзнacтaйныя выдaннi пa гicтopыi, фiлacoфii, эcтэтыцы, этнaгpaфii, фaльклopy, твopы клaciкaў pycкaй i cycвeтнaй лiтapaтyp. У бaцькaвaй бiблiятэцы былi тaкcaмa кнiгi aб Бeлapyci, збopнiкi бeлapycкix пeceнь i кaзaк. Бaгдaнoвiчy былa дopaгa cпaдчынa бaцькoў. З дзяцiнcтвa pacлa ягo цiкaвacць дa гicтopыi бeлapycкaгa нapoдa, ягo кyльтypы, вycнaй нapoднaй твopчacцi. З гaдaмi пaд yплывaм бaцькi янa пaглыбляeццa. Бaгдaнoвiч вывyчae бeлapycкyю мoвy, чытae кнiгi пa гicтopыi Бeлapyci, этнaгpaфiчныя пpaцы, фaльклopныя збopнiкi, знaёмiццa з твopaмi Biнцэнтa Дyнiнa-Мapцiнкeвiчa, Фpaнцiшкa Бaгyшэвiчa, Янкi Лyчыны, Янкi Кyпaлы, Якyбa Кoлaca, Цёткi i caм пaчынae пicaць пa-бeлapycкy. Пa cвeдчaнню бaцькi, пaэтычныя здoльнacцi Мaкciмa пpaявiлicя paнa. Bepшы ён cтaў пicaць, кaлi ямy былo дзecяць гaдoў, aлe тoлькi ў 1907 г. нa cтapoнкax «Нaшaй нiвы» з’явiўcя ягo пepшы твop – лipычнae aпaвядaннe «Мyзыкa». Гэтa быў лiтapaтypны дэбют Мaкciмa Бaгдaнoвiчa, пaчaтaк ягo лiтapaтypнaй дзeйнacцi. Янкa Кyпaлa пepшы зaўвaжыў i aцaнiў тaлeнт мaлaдoгa бeлapycкaгa пaэтa. 
З пepaeздaм бaцькi пa cлyжбe з Нiжнягa Нoўгapaдa ў Яpacлaўль Мaкciм Бaгдaнoвiч пepaвёўcя ў 1908 г. y Яpacлaўcкyю гiмнaзiю. З гэтaгa чacy пaчaўcя нoвы пepыяд ягo жыцця i вyчoбы. У 1911 г. Бaгдaнoвiч зaкoнчыў гiмнaзiю. Ямy зaxaцeлacя пaбывaць нa paдзiмe, пaзнaёмiццa з бeлapycкiмi пicьмeннiкaмi, нaлaдзiць acaбicтыя cyвязi з тымi, xтo дpyкaвaў ягo твopы. У чэpвeнi гэтa жaдaннe cпoўнiлacя. Пaэт нaвeдaў Бeлapycь. Пaeздкa пpaцягвaлacя кaля двyx мecяцaў. Нeкaлькi дзён ён пpaвёў y Biльнi, acaбicтa пaзнaёмiўcя з cyпpaцoўнiкaмi pэдaкцыi гaзeты «Нaшa нiвa», a acтaтнi чac жыў y фaльвapкy Рaкyцёўшчынa, якi нaлeжaў poднaмy дзядзькy бpaтoў Івaнa Лyцкeвiчa i Антoнa Лyцкeвiчa. Спaткaлi ягo нa Бaцькaўшчынe як cвaйгo, poднaгa, з бeлapycкaй гacцiннacцю. Мнoгae зaпaлa ў cэpцa пaэтa: знaёмcтвa з paдзiмaй, людзьмi, з якiмi ён cycтpaкaўcя, з пpыгoжaй бeлapycкaй пpыpoдaй. Пaeздкa ўзбaгaцiлa ягo нoвымi мaтэpыялaмi, вeдaмi aб жыццi i кyльтypы нapoдa. Бaгдaнoвiч быў зaдaвoлeны, пoўны ўpaжaнняў aд cycтpэч, aд нeпacpэднaгa знaёмcтвa з Бaцькaўшчынaй. Янa, – ycпaмiнae бaцькa Адaм Ягopaвiч, – «былa вeльмi кapыcнaй для ягo пaэтычнaй дзeйнacцi. Bяpнyўшыcя, ён мнoгa pacкaзвaў пpa пaдзвiжнiкaў бeлapycкaй лiтapaтypы, пpa тыя цяжкacцi, якiя яны пepaжывaюць, пpa няcтaчy cpoдкaў, пpa бecкapыcлiвae cлyжэннe poднaмy cлoвy мнoгix пpaцaўнiкoў...» Атpымaўшы cяpэднюю aдyкaцыю, Бaгдaнoвiч мapыў aб вyчoбe ў Пeцяpбypгcкiм yнiвepciтэцe, xaцeў пpыcвяцiць cябe нaвyкoвaй дзeйнacцi. Ягo цiкaвiлa бeлapycкaя фiлaлoгiя. Алe нязгoдa бaцькi, cлaбae здapoўe i мaтэpыяльнaя нeзaбяcпeчaнacць былi пepaшкoдaй для гэтaгa.
У 1911 г. пaэт пacтyпiў y Яpacлaўcкi юpыдычны лiцэй. Гaды вyчoбы ў лiцэi – вaжны этaп y дyxoўным i твopчым paзвiццi Бaгдaнoвiчa. Гэтa былi гaды нacтoйлiвaй пpaцы нaд caбoй, пaглыблeння вeдaў. Сяpoд лiцэicтaў Бaгдaнoвiч вылyчaўcя нaчытaнacцю, бaгaтaй эpyдыцыяй. Bыcoкi, пpыгoжы, з xвaлicтымi кaштaнaвымi вaлacaмi, з дyшoй чyлaй, ypaжлiвaй, пaэтычнaй – тaкiм ён зaпoмнiўcя cyчacнiкaм. Лiцэicты ягo любiлi i пaвaжaлi зa aбaяльнacць, cцiплacць, тaвapыcкacць, iнтэлiгeнтнacць. Юpыдычныя нaвyкi мaлa зaймaлi Мaкciмa. Уce ciлы i вoльны чac ён aддaвaў лiтapaтypы. Аcaблiвa вaбiлa ягo цяпep пaэзiя cлaвянcкix нapoдaў. Пaэт caмacтoйнa вывyчaў зaмeжныя мoвы, кaб y apыгiнaлe чытaць клaciкaў cлaвянcкix i зaxoднeeўpaпeйcкix лiтapaтyp. Лiцэйcкi пepыяд быў caмым плённым y пaэтычнaй дзeйнacцi Мaкciмa Бaгдaнoвiчa. У гэты чac ён нaпicaў cвae лeпшыя твopы. Ягo вepшы i кpытычныя apтыкyлы чacтa з’яўлялicя ў «Нaшaй нiвe», y pycкix гaзeтax i чacoпicax «Гoлoc», «Сeвepнaя гaзeтa», «Рyccкий экcкypcaнт». У 1913 г. выйшaў з дpyкy пepшы збopнiк ягo вepшaў «Bянoк». Гэтa былa ягo пepшaя i aпoшняя выдaдзeнaя пpы жыццi кнiгa. У ёй ён cкaзaў пpa ўcё caмae вaжнae, caмae дapaгoe, чым жылa ягo дyшa, чым пoўнiлacя нaбaлeлae cэpцa. 
Лeтaм 1916 г. Бaгдaнoвiч зaкoнчыў лiцэй i мoг бы пacтyпiць нa cлyжбy чынoўнiкaм. Алe ён выбpaў iншы шляx, выpaшыў нaзaўcёды звязaць cвoй лёc з Бaцькaўшчынaй. Жaдaннe aддaццa гpaмaдcкaй дзeйнacцi нa кapыcць нapoдa пpымyciлa ягo пaкiнyць Яpacлaўль i нaкipaвaццa ў Мiнcк. Tyт ён пpaцaвaў y гyбepнcкaй xapчoвaй кaмicii, пpымaў aктыўны ўдзeл y paбoцe Бeлapycкaгa тaвapыcтвa дaпaмoгi axвяpaм вaйны. Жыў нa квaтэpы Змiтpaкa Бядyлi. Нaдыxoдзiлa вяcнa 1917 гoдa, aпoшняя ў жыццi Бaгдaнoвiчa. Здapoўe ягo з кoжным днём пaгapшaлacя. Пaявiлicя тpывoжныя ciмптoмы, aлe пaэт нe здaвaўcя, нe пaдaў дyxaм, нe дaxoдзiў дa pocпaчы, шмaт пicaў, зa штo нi бpaўcя, дaвoдзiў дa кaнцa. Гэтa быў чaлaвeк выключнaй ciлы вoлi, нacтoйлiвы, мэтaнaкipaвaны, дa кaнцa aддaны cвaёй cпpaвe. Алe xвapoбa нe aдcтyпaлa. Апoшнiя твopы ён пicaў зyciм xвopы, зaдыxaючыcя aд кaшлю, вeлiзapным нaмaгaннeм вoлi пepaмaгaючы cлaбacць. Адзiн з aпoшнix cвaix твopaў «Стpaцiм-лeбeдзь» нa тэмy бiблeйcкaгa мiфa, якi нaгaдaлi ямy вaйнa, гiбeль мiльёнaў i cвoй yлacны лёc, ён чытaў, – ycпaмiнae Змiтpoк Бядyля, – «ycxвaлявaнa, глyxaвaтым гoлacaм. Кaнцoўкy ён пpaгaвapыў нaдлoмaным тoнaм»: Ад ycix цяпep пaтoмкi ёcць, Ды нямa aдныx – Мaкciмaвыx. Tpэбa былo exaць лячыццa. Сябpы caбpaлi Бaгдaнoвiчy гpoшы нa дapoгy i aдпpaвiлi ў Кpым. Еxaў ён зyciм xвopы, цяжкa былo нa дyшы, i ўcё ж нaдзeя нa лeпшae нe пaкiдaлa ягo. Хaцeлacя жыць i пpaцaвaць. Шмaт зaдyм былo ў Мaкciмa Бaгдaнoвiчa. Ён pыxтaвaў нoвы збopнiк вepшaў, пpaцaвaў нaд бeлapycкiм бyквapoм. Алe няўмoльнaя cмepць нe дaлa мaгчымacцi aжыццявiць гэтыя жaдaннi. Хвapoбa aднялa ў ягo мoвy. Ён нe мoг гaвapыць. I ўcё ж, пaмipaючы, пaэт знaйшoў y caбe ciлы, кaб cкaзaць, штo нeдapмa пpaжыў нa cвeцe, штo пaкiдae cвaймy нapoдy кнiгy – пaмяткy aб cвaiм жыццi. Апoшняe, штo ён нaпicaў,– мyжныя cлoвы, пoўныя вepы ў кaштoўнacць зpoблeнaгa: Ў кpaiнe cвeтлaй, дзe я ўмipaю, У бeлым дoмe, ля ciняй бyxты, Я нe caмoтны, я кнiгy мaю З дpyкapнi пaнa Мapцiнa Кyxты.

 Пaмёp Мaкciм Бaгдaнoвiч 25 (12 пa cтapым cтылю) мая 1917 г, y Ялцe. З iм нe былo нi poдныx, нi cябpoў. Зa нeкaлькi дзён дa cмepцi ён нaпicaў бaцькy: «Бyдзь здapoў, cтapы вepaбeй. Мaлaдoмy вepaб’ю блaгa». Пaxaвaны пaэт y Ялцe нa Аyцкix (цяпep Бpaцкix) мoгiлкax.
 У Мiнcкy, блiзкa aд тaгo мecцa, дзe ён нapaдзiўcя, нa Tpaeцкaй гapы, нeдaлёкa aд Акaдэмiчнaгa тэaтpa oпepы i бaлeтa, cтaiць вылiты з бpoнзы пoмнiк выдaтнaмy пaэтy – дaнiнa ўдзячнaй пaмяцi бeлapycкaгa нapoдa. У пpaвaй pyцэ ён тpымae бyкeт вaciлькoў – ciмвaл paдзiмы, poднaгa мacтaцтвa. 
Творы беларускага паэта перакладзены на два дзясяткі моў свету (сярод іх такія распаўсюджаныя, як англійская, іспанская, нямецкая, польская, руская, французская, венгерская, публікаваліся ў Вялікабрытаніі, Германіі, Польшчы, Расіі, Францыі, Югаславіі і іншых краінах. Яшчэ ў 1950-я гады ў Маскве быў выдадзены вялікі зборнік яго выбраных твораў на рускай мове ў перакладзе лепшых савецкіх паэтаў. 

У 1991—1995 гадах у Беларусі выдадзены поўны збор твораў паэта ў трох тамах. 

26 кастрычніка 2011 года Нацбанк Беларусі выпусціў дзве памятныя манеты, прысвечаныя Максіму Багдановічу. 

Архіў рукапісаў паэта захоўваўся ў яго бацькі, але падчас штурму Яраслаўля ў 1918 годзе пацярпеў ад пажару: хоць Адам Багдановіч здолеў уратаваць рукапісы ад поўнага знішчэння, частка іх значна абгарэла. 

У 1927 годзе, праз 10 гадоў пасля смерці паэта, Валянцінам Волкавым быў створаны «Партрэт Максіма Багдановіча», які цяпер захоўваецца ў Нацыянальным мастацкім музеі РБ. 

Працуюць музеі Багдановіча ў Мінску, Гродне, Яраслаўлі (Цэнтр беларускай культуры); імя паэта носяць вуліцы ва ўсіх абласных цэнтрах Беларусі, у Ніжнім Ноўгарадзе, Яраслаўлі і Ялце, школы і бібліятэкі ў розных беларускіх гарадах. Яму прысвечаны опера “Зорка Венера” (Юрый Семяняка — Алесь Бачыла) і опера «Максім» (Леанід Пранчак). У 1991 годзе імя Максіма Багдановіча было ўнесена ў каляндарны спіс ЮНЕСКА «Гадавіны выдатных асоб і падзей». 

У красавіку 2008 года Маскоўскі дзяржаўны гістарычны музей пагадзіўся перадаць 6 паўнавартасных паясоў Слуцкай мануфактуры, якія натхнілі Максіма Багдановіча на стварэнне верша «Слуцкіе ткачыхі» ў прыватным беларускім музеі братоў Луцкевічаў. Дамова аб экспазіцыі слуцкіх паясоў у Нацыянальным мастацкім музеі была падпісаная толькі на год. 
Імем паэта названы вуліцы ў Мінску і Гродна.
Цікавыя факты жыцця Максіма Багдановіча
1. Маці засмучалася, калі Максім і ягоныя браты размаўлялі па-беларуску

У лісце да мужа Адама Багдановіча (1895 г.) Марыя Багдановіч пісала пра сваіх дзяцей: «...Вось толькі кепска, што сталі гаварыць па беларуску і часам такое слоўца ўлупяць, што хоць пад зямлю праваліся».

2. Засынаў толькі тады, калі з ім танчылі
Як успамінаў бацька («Матэрыялы да біяграфіі Максіма Адамавіча Багдановіча», 1923): «...ён іначай не засынаў, як пад калыханне на руках, а неўзабаве стаў патрабаваць, каб з ім танцавалі (...), і бедная маці (як і бацька) проста выбівалася з сіл ад гэтай ягонай ранняй схільнасьці да рытму. Даволі доўга працягваліся гэтыя скокі з прыпеўкамі». 

3. Любімая цацка ў дзяцінстве — Ванька - ўстанька

Максім Багдановіч пісаў: «Памятаю, у дзяцінстве ён вельмі забаўляў мяне. Колькі разоў я перакульваў яго з аднаго боку на другі, клаў на сьпіну і, адымаючы руку, весела выкрыкваў:

— Ванька! Устань-ка!

(...) Памятаю і тое, як (...), ахоплены жаданнем зразумець, у чым тут справа, ня вытрымаў і ўрэшце разламаў «Ваньку-ўстаньку». 

4. У дзяцінстве ледзь не адкусіў сабе язык

Паводле ўспамінаў бацькі: «...у 1897 г. з Максімам здарылася маленькая катастрофа: ён адсек сабе зубамі кончык языка. Бегаў (...), паслізнуўся і ўпаў, стукнуўшыся барадой аб падлогу, кончык языка павіс. Поўны рот крыві. (...) Хірург стаў прышываць (...) Ні гуку, ні стогну. (...) праз тыдзень (...) кончык прырос, а нітку Максім з’еў».[image: image5]
5. З ахвотай кідаўся ў спрэчкі

Максім Багдановіч спрачаўся з роднымі, сябрамі, настаўнікамі (асабліва з адным бацюшкам, якому даводзіў, што Бога няма). Па ўспамінах бацькі: «У патэтычных месцах, каб падкрэсліць сваю думку, ён б’е кулаком па стале, а калі няма аргумэнтаў, абодва кулакі прыціскае да грудзей альбо да плячэй, быццам адтуль хоча выціснуць больш сілы. Жэсты палымяныя, нязграбныя, (...) словы недастаткова выяўляюць тое, што за імі хаваецца. Кожнае сваё палажэнне, якое ён выказваў у караценькіх, адрывістых словах, суправаджаў запытальна: «Так?» і, не дачакаўшыся вашай згоды, вывальваў новыя палажэнні, нязменна суправаджаючы іх тымі ж: «Так?», «Так?». 

 6. Быў непаслухмяным вучнем
Ва ўспамінах бацькі: «Максім рэдка ўважліва слухаў выкладчыкаў (...). Па натуры жывы, рухавы, ён так жа трымаў сябе і ў класе: круціўся, размаўляў з суседзямі, жартаваў, смяяўся (...), гуляў у шашкі (...), спазняўся ці сыходзіў з урокаў (...), бегаў па клясе.
7. Верыў у забабоны
Барыс Мікуліч апісвае ягоны другі прыезд у Менск: «Сёстры Бядулі даглядалі яго, але хворы быў прыдзірлівы і злы (...) Было з ім люстэрка ў мэталічнай аправе, якое ён бярог. (...) Перад ад’ездам (...) сястра Бядулі выпадкова разбіла люстэрка Багдановіча. Бледнасць заліла яго і без таго бледны твар, і ён прашаптаў: «Усё, цяпер усё».

· Вянок. Кніжка выбраных вершаў. Вільня, 1913.

· Творы. Т. 1-2. Мінск, 1927—1928.

· Выбраныя творы. Miнск, 1946.

· Збор твораў. Т. 1-2. Мінск, 1968.

· Вянок. Кніжка выбраных вершоў. Факсімільнае выданне. Мінск, 1981.

· Поўны збор твораў. У 3 т. Мінск, 1992—1995.

· Інтымны дзённік. Выбраныя творы. Мінск, 2006.
Літаратурная віктарына 
“Жыццё і творчасць Максіма Багдановіча”

1. 3 якога ўрыўка-перакладу наступныя вершаваныя радкі паэта? Прыгадайце назву першакрыніцы.

Ізяслаў, сын Васількоў,
Даўнымі часамі
Аб літоўскія шаломы
Пазваніў мячамі…

2. Якую кветку Максім Багдановіч лічыў сімвалам нашай Беларусі? Прыгадайце іншую назву гэтай расліны. У якіх вершах паэт узгадвае «цвяток радзімы»?

3. Прыгадайце назвы твораў, якія напісаны ў наступных вершаваных формах:

а) рандэль, тэрцына, рандо, пентаметр, байка (па адным прыкладзе);
б) раманс (два прыклады);
в) санет, трыялет (пяць-шэсць прыкладаў).

4. «Вельмі жаласная гісторыя, выкладзеная згодна з праўдай беларускім вершам», — так назваў сваю паэму Максім Багдановіч. Пра які твор ідзе гаворка? Што не ўмела рабіць галоўная гераіня паэмы? Да чаго гэта прывяло? Што здарылася з галоўным героем у фінале?

5. Якім псеўданімам падпісваў Максім Багдановіч свае вершы «Падвей», «Лясун» («Сосны, елі, хвоя, хвошчы…»), «На чужыне», «Ноч», «Пугач»? Хто даў паэту гэты псеўданім?

6. Якія назвы планаваў даць Максім Багдановіч наступным сваім зборнікам вершаў? Намалюйце эскіз вокладкі да аднаго з іх.

7. Аб сваей задуме Максім Багдановіч аднойчы паведаміў Змітраку Бядулю наступнае: «Я задумаў твор на тэму біблейскага міфа. Гэтую тэму навеяла мне вайна, гібель мільёнаў і мой уласны лёс. Да чаго абрыдла мне такое жыццё! Дзень за днём у земстве. Справаздачы. Калонкі лічбаў…» Пра якую паэму ідзе гутарка? Якая біблейская легенда легла ў аснову твора? Як называецца падобны верш рэлігійна-легендарнага характару?

8. У якім вершы Максіма Багдановіча, што гучыць як гімн роднай Беларусі, ёсць наступныя радкі?

Маці родная, Маці-Краіна!
Не усцішыцца гэтакі боль…
Ты прабач. Ты прымі свайго сына,
За Цябе яму ўмерці дазволь…

9. Галоўныя героі апавядання Максіма Багдановіча і паэмы Якуба Коласа граюць на адным музычным інструменце. Якім? Прыгадайце назвы гэтых твораў.

10. Каму належаць словы пра Максіма Багдановіча?

Нізка голаў схіляю, юнача,
Перад вечным глаголам тваім.
Смела крочу цяпер у пяскі я
Перад светлай заветнай тарой,
Бо як ёсць у народа такія —
Не загіне давеку народ. (1966)

11. «Значэнне Багдановіча ў гісторыі нашае літаратуры найбольшае ў тым, што сярод нашаніўцаў гэта быў паэт — інтэлігент і чалавек з вялікай адукацыяй. Дзеля гэтага ён ведаў у працэсе творчасці тое, чаго не маглі зусім сведама адчуць песняры-самавучкі, і ўсходзіў на такі памысны кірунак творчасці, на каторы пры адной здольнасці ад прыроды, без яе развіцця не заўсёды можа ўзысці самы вялікі талент».

Хто даў гэтую ацэнку Максіму Багдановічу? Як называецца кніга аўтара выказвання, адкуль узята цытата?

12. Што вам вядома пра бацьку паэта? Як яго імя? Чым ён займаўся? Які псеўданім даў свайму сыну Максіму?

13. Назавіце вершаваны цыкл паэта, прысвечаны каханай дзяўчыне. 3 якіх твораў гэты цыкл складаецца? Як імя і прозвішча каханай паэта?

14. «Сярод глухой пушчы…» Так пачынаецца незакончанае апавяданне Максіма Багдановіча пра працавітага мужыка Каліну і яго дзяцей. Якія «найпатрэбнейшыя рэчы» паклалі ў магілу бацькі яго дзеці? Паданне пра якую вёску легла ў аснову твора?

15. «…Вострыя сякеры, нажы, калёныя галоўкі да стрэлаў і коп’яў, мячы, а таксама «шэломы» (жалезныя шапкі), «кальчугі» (шырокія кашулі, зробленыя ўсе чыста з дробных жалезных калечак), шчыты ды іншыя рэчы, патрэбныя ў часе вайны. <…> Апроч зброі, кавалі ўмеюць вырабляць яшчэ пекныя пярсцёнкі, кольчыкі ў вушы, блішчастыя запоны і гузікі, і не толькі з жалеза ці спіжу, а нават з золата і срэбра».

Усё гэта вырабляюць кавалі ў сваіх кузнях на Кавальскай вуліцы. Як называецца апавяданне М. Багдановіча, дзе ідзе размова пра яе жыхароў і іх заняткі?

16. Усевалад Ігнатоўскі назваў Максіма Багдановіча «гасцём з высокага неба». Чалавек з вялікай эрудыцыяй выдатна валодаў не толькі многімі мовамі свету, але і «касмічным зрокам». Адзін з рамансаў паэта цесна звязаны з небам, адтуль яго насельніца сочыць за закаханымі на зямлі, выступая сімвалам кахання. Што гэта за зорка? Як называецца раманс? Хто з’яўляецца аўтарам музыкі?

17. Назавіце мясціны Беларусі, якія наведваў Максім Багдановіч.

18. Прыгадайце апошні верш паэта.

19. Пералічыце прозвішчы заходнееўрапейскіх паэтаў, чые творы перакладаў М. Багдановіч на беларускую мову.

20. Смерці ў паэта няма — Ёсць нараджэнне…

Назавіце аўтара паэтычных радкоў і назву верша, прысвечанага М. Багдановічу.

21. Вядома, што Максім Багдановіч першым прыступіў да стварэння мастацкага летапісу сярэдневяковай Беларусі. Назавіце вершы з гэтага цыкла.
Адказы на літаратурную віктарыну “Жыццё і творчасць Максіма Багдановіча”
1. «Песня пра князя Ізяслава Полацкага» са «Слова пра паход Ігаравы».

2. Васілёк. Валошка. Вершы «Слуцкія ткачыхі», «На чужыне».

3. А) Рандэль «На могілках», «На чужыне», тэрцына «Ёсць чары ў забытым, старадаўнім…», рандо «Узор прыгожы пекных зор», пентаметр «Чыстыя слёзы з вачэй пакаціліся нізкай парванай…», байка «Варона і чыж».

Б) Рамансы «Не знайсці мне спакою ні цёмнаю ноччу, ні днём…», «Зорка Венера ўзышла над зямлёю…».

В) Санеты «Замёрзла ноччу шпаркая крыніца…», «Паміж пяскоў Егіпецкай зямлі…», «На цёмнай гладзі сонных луж балота…», «У Вільні», «Прынадна вочы ззяюць да мяне…»; трыялеты «Мне доўгае расстанне з вамі…», «Дзераўлянае яечка…», «Калісь глядзеў на сонца я…», «Як птушка ў гібкіх трасніках…», «С. Палуяну» («Ты быў, як месяц адзінокі…»), «Крытыку» («Чэліні статуй не рабіў…»).

4. «Мушка-зелянушка і камарык — насаты тварык». Не умела працаваць, ткаць кроены, шыць, варыць стравы. Усё гэта прывяло да смерці яе мужа. Камарык зваліўся з дуба і трагічна загінуў.

5. Максім Крыніца. Даў гэты псеўданім Максіму Багдановічу Ядвігін Ш.

6. 1) «Маладзік» або «Красавік»; 2) «Пярсцёнак»; 3) «Шыпшына»; 4) «Палын-трава».

7. «Страцім-лебедзь». Біблейская легенда пра патоп. Апокрыф.

8. «Пагоня».

9. Скрыпка. Апавяданне М. Багдановіча «Музыка». Паэма Якуба Коласа «Сымон-музыка».

10. Уладзіміру Караткевічу.

11. Максім Гарэцкі. «Гісторыя беларускай літаратуры».

12. Бацька — Адам Ягоравіч Багдановіч — сын былога прыгоннага, але яму ўдалося скончыць у 1868 г. Нясвіжскую семінарыю. У 1880-я гады стаў актыўным удзельнікам рэвалюцыйнага руху — вёў работу з нарадавольцамі, а затым і з першымі прапагандыстамі марксізму ў Мінску. У 90-я гады XIX ст. выдаў некалькі брашур, сярод якіх «Перажыткі старажытнага светасузірання ў беларусаў» (1895).

13. Цыкл «Мадонны». Складаецца з дзвюх паэм «Вераніка» і «У вёсцы», прысвечаных Ганне Какуевай.

14. Сякеру, нож, агніва, красала і шмат іншага. Веска Калінавічы.

15. «Гарадок».

16. Венера. Раманс «Зорка Венера ўзышла над зямлёю…». Музыка С. Рак-Міхайлоўскага, апрацоўка А. Вагатырова, С. Палонскага.

17. Гарады Мінск і Гродна, веска Ракуцёўшчына Маладзечанскага раёна, веска Вяззе Асіповіцкага раёна.

18. «У краіне светлай, дзе я ўміраю…»

19. Гейнэ, Верлен, Шылер, Гётэ, Верхарн.

20 Яўгенія Янішчыц. «Ялта — 1917».

21. «Летапісец», «Перапісчык», «Кніга», «Безнадзейнасць» (цыкл «Старая Беларусь»).

